
K I R I S H  
 

Mamlakatimiz  mustaqilligini qo‘lga kiritgandan keyin tarixan qisqa 
vaqt ichida iqtisodiy, ijtimoiy-siyosiy va ma’naviy-ma’rifiy sohalarda 
juda katta yutuqlar qo‘lga kiritildi. Bu yutuqlar O‘zbekistonning birinchi  
Prezidenti I.A.Karimov tomonidan ishlab chiqilgan demokratik jamiyat 
qurishni o‘zida ifoda ettiruvchi bozor munosabatlariga asoslangan 
konsepsiyaning hayotiyligi bilan bog‘liqdir. Bugungi kunda bu 
konsepsiyaning to‘g‘riligi jahondagi yirik siyosiy arboblar tomonidan 
e’tirof  etilishi  O‘zbekistonning obro‘-e’tiborini oshirmoqda. 

Totalitarizmdan demokratik jamiyatga o‘tish «o‘zbek modeli» ning 
o‘ziga xos tomonlaridan biri – mavjud muammolar  va o‘tish davrida 
paydo bo‘ladigan yangi muammolarni hal etishda ajdodlarimiz 
qoldirgan ulkan ma’naviy merosga, xalqimizning o‘ziga xos urf-odatlari, 
an’analari, qadriyatlariga tayanish va ulardan keng foydalanishga 
asoslanganligidir. Haqiqatan ham ma’naviyat qanchalik yuksak bo‘lsa, 
inson qalbida johillik, yovuzlik, xudbinlik, yalqovlik kabi salbiy 
illatlarga o‘rin qolmaydi, uning o‘rnida yoshlarimiz ongida 
vatanparvarlik, yaratuvchanlik tuyg‘ulari yuksak darajaga ko‘tariladi, 
o‘zaro munosabatlarda samimiylik, birdamlik, mehr-oqibat, e’tiqod, 
iymon, mas’uliyat va boshqa bir qator ijobiy fazilatlar xalqimiz turmush 
tarzining ajralmas boyligi darajasida yana ham mustahkam o‘rin olib 
boraveradi. 

Ana shu o‘ta muhim vazifalarni hal qilishimiz uchun milliy istiqlol 
g‘oyasini  chinakam moddiy kuchga aylantirish strategik ahamiyatga 
egadir. Bu o‘z navbatida biz qo‘lga kiritgan istiqlolning ma’no va 
mazmuni, milliy o‘zligimizni to‘la anglashimizga, milliy g‘urur va 
iftixor tuyg‘ularimizni mustahkamlashimizga, Vatan va millat istiqboli 
uchun har birimizning mas’ulligimizni tushunib yetishimizga o‘zining 
katta ta’sirini  ko‘rsatadi. 

Tinch, osuda, baxtli hayotimizga xavf solayotgan global tahdid 
Tahdid nima? Tahdid, xavf-xatar haqidagi xabarlarni yoki 

buzg‘unchi ma’lumotlarni targ‘ib etaverish natijasida odamlar ongini 
o‘zgartirishdir. Natijada insonning o‘z kuchi va kelajagiga ishonchi 
susayadi yoki butkul  yo‘qoladi. 

Tahdid ikki ko‘rinishda bo‘ladi: ichki ko‘rinishda va tashqi 
ko‘rinishda. Ichki tahdid jamiyat a’zolarida o‘z taraqqiyot yo‘liga 
ishonchsizlikni keltirib chiqaradi va parokandalikka olib boradi. Bunda 

xudbinlik, loqaydlik, poraxo‘rlik, mahalliychilik, urug‘-aymoqchilik 
kabi illatlarni qamrab oladi. 

Tashqi tahdidga esa xorijdagi g‘animlarning hukmronlikka erishish 
yo‘lidagi fitnalari, buzg‘unchi, terrorchi, aqidaparast kuchlarning din 
niqobi ostida boshqa xalqlarning taraqqiyot yo‘lidan og‘dirishga, 
yoshlarni manqurt qilib qul qilishga, fohishabozlikka, yo‘ldan 
adashtirishga qaratilgan  harakatlari misol bo‘ladi. 

Ma’naviy tahdid deganda esa dini, e’tiqodidan qat’i nazar har qaysi 
odamning erkin inson bo‘lib yashashiga qarshi qaratilgan, uning aynan 
ma’naviy-ruhiy dunyosini izdan chiqarish maqsad qilingan mafkuraviy 
xurujlar tushuniladi. 

Ma’naviy qashshoqlik girdobiga tushib qolish omillari nimalardan 
iborat? 

  – ruhiy-axloqiy nosog‘lom tarbiya; 
  – ayrim yoshlarning mo‘may pul topish maqsadida xorijga chiqib, 

qabih to‘dalarga aldanib qolishi; 
  – moddiy manfaatni ko‘zlash, ya’ni kiyimga, xorij buyumlarga 

o‘chlik; 
  – internetda terrorchilikni, vahshiylikni, behayolikni targ‘ib etuvchi 

materiallarning e’lon qilinishi; 
  – qo‘poruvchi va ekstremistlarning yolg‘on  va’dalariga  ishonish; 
  – to‘g‘ri va obyektiv axborot tansiqligi; 
  – missionerlik ko‘rinishlari (tekin tarqatilayotgan adabiyotlar, 

g‘arazli maqsadda berilayotgan “moddiy yordam” niqobi ostidagi 
mablag‘lar, ”homiylar” ko‘magi; 

  – ba’zida har xil tadbirlarning yuzaki o‘tkazilishi, samarasizligi, 
xo‘jako‘rsin ishga aylanib, teskari natija berishi; 

– turli axborot xurujlari. 
Hozirgi tahlikali zamonda yoshlarni yolg‘on va’dalar berib, o‘z 

tuzog‘iga ilintirib, g‘arazli va buzg‘unchi g‘oyalar, odob-axloqni 
yemiruvchi manfur illatlar har bir ongli kishini tashvishga solyapti. 
Aslida zulmat olamidan nur izlab yashab turgan muhitning nurli va 
charog‘on yo‘lni ko‘rmasdan, oxiri yo‘q, boshi berk ko‘chaga kirib 
qolayotganini bilmayotgan yoshlarimiz taqdiri achinarli holdir. G‘arazli 
guruhlar yoki to‘dalar o‘zlarining qabih niyatini amalga oshirish uchun 
hali ongi shakllanib ulgurmagan yoshlarni aqidalaridan adashtirish 
uchun tun-u kun harakat qilmoqdalar. Ular yoshlarga katta mo‘may 
pullar va’da qilib, din nomi bilan ish olib bormoqdalar, aslida ular din 
dushmanlaridir. Ming afsus, ijtimoiy tarmoqlar ham buzg‘unchi kuchlar 

qo‘lida juda xatarli vositaga aylanishini hayotning o‘zi ko‘rsatmoqda. 
Mazkur tarmoqlarning yoshlar tarbiyasiga salbiy ta’sir etayotgani 
ko‘pchilikni jiddiy tashvishga solyapti. Yoshlarning bo‘sh vaqtlarini 
ijtimoiy tarmoqlarda o‘tirish bilan o‘tkazishlari katta xatodir, chunki 
hech narsa jonli, haqiqiy va real muloqotlar o‘rnini bosa olmaydi. Ming 
afsuski, odamlar orasida loqaydlik og‘ir bir dard, xuddi tuzalmas bir 
xastalikday ildiz otib borayotganga o‘xshaydi. Loqaydlik kuchayib, 
sekin-asta ijtimoiy  ahamiyat kasb etishi ham mumkin. Kecha bolasining 
axloqsizligiga indamagan ota bugun jamiyat a’zolarining jinoyatlariga 
ham ko‘z yumishi, ayrim yurtdoshlarining adashgan oqimlar, 
missionerlar, yolg‘on va’dalar bilan yurtdoshlarini tuzog‘iga osongina 
ilintirayotganiga beparvo bo‘lishi mumkin. Yurtimizga G‘arb 
o‘lkalaridan kirib kelayotgan, yoshlarimiz axloqiga zaharli xanjar bo‘lib 
urilayotgan faxsh va buzuqliklarni targ‘ib qiluvchi filmlar va 
kitoblarning farzandlarimiz tarbiyasiga salbiy ta’sir ko‘rsatayotganiga  
ham ko‘pincha beparvomiz. Go‘yo bu narsalar bizga taalluqli emasdek 
loqaydlikka berilamiz, aslida esa shu kabi oddiy loqaydlik katta 
jinoyatlarga yo‘l ochib berishini unutamiz. Ma’naviy-ma’rifiy va 
mafkuraviy targ‘ibot ishlari hech qachon hozirgidek dolzarb vazifaga 
aylanmagan. Ma’naviy islohotlar davlat siyosatining ustuvor yo‘nalishi 
bo‘lgani, mafkuraviy tahdid va axborot xuruji kuchayib borayotgani, 
odamlar ongi va qalbini egallash yo‘lidagi kurash davom etayotgani, 
hayotning barcha jabhalari, ishlab chiqarishning hamma sohalari, 
aholining har bir qatlami, ayniqsa, yoshlar orasida ma’naviy-ma’rifiy va 
mafkuraviy targ‘ibotni yangi bosqichga ko‘tarish ehtiyojini yuzaga 
keltiradi. Ma’naviy-ma’rifiy va mafkuraviy targ‘ibot ishlari qanday 
dastur va yo‘nalish, qay saviyada, kimlar tarafidan olib borilayotgani 
g‘oyat muhim masaladir. Yoshlarni tarbiyalash, o‘qitish, ularga ta’lim 
berish, o‘z fikrlarini erkin bayon etish xususiyatlarini shakllantirish, 
milliy mafkuraning targ‘ibot va tashviqoti ma’naviy-ma’rifiy ishlar 
oldida turgan muhim masalalardandir. Ma’naviyat va ma’rifatni targ‘ib 
qilish har bir ziyoli-mutaxassis va tarbiyachining vijdoniy burchi va 
ishidir. Ma’rifatchi fidoyi bo‘lmog‘i  kerak. Erkin fikrga ega bo‘lgan, 
mustaqil o‘z ishini o‘zi boshqara oladigan, zamonning ilg‘or talablariga 
javob beradigan vatanparvar, g‘ayrat-shijoatli, mard, insof-diyonatli 
yoshlarni tarbiyalash hozirgi kunda barchamizning oldimizda turgan 
asosiy vazifalardan biri hisoblanadi. Hech qanday davlat, jamiyat va 
millat tafakkursiz, tarbiyasiz yasholmaydi.  

Soat 9:00. Namangan shahrida to‘plangan johil olomon viloyat 
hokimligi binosini egallab oladi. Ana shunda Islom Karimovning 
shaxsiy jasorati yana yaqqol namoyon bo‘ldi. Qaytib chiqishga kafolati 
yo‘q joyga olomon orasiga bir o‘zi, soqchilarsiz kirib boradilar. Bu 
haqda xalqaro ekspert Zurab Todua: “Bunday binoga bir o‘zi, ko‘zi 
qonga to‘lgan olomon qurshoviga kirib borish uchun odamda mislsiz 
katta jasorat, iroda bo‘lishi kerak. O‘zbek xalqi uchun hal qiluvchi ana 
shu kunda Islom Karimovdek rahbarning bo‘lgani O‘zbekistonning 
omadi, deb hisoblayman”, deydi hurmat va ehtirom bilan.  

O‘zbekistonning birinchi Prezidenti Islom Karimov ijodkori bo‘lgan 
Istiqlol hayotimizning ma’no-mazmunini tubdan o‘zgartirib, xalqimizni 
qaramlik kishanlaridan ozod qildi, toptalgan qadriyatlarimiz, din-u 
diyonatimiz, or-u nomusimizni tiklash, o‘zligimizni anglash, farovon 
hayot va yorug‘ kelajagimizni o‘z qo‘limiz bilan qurish yo‘lida beqiyos 
imkoniyatlar eshigini ochib berdi. O‘zbekistonning birinchi Prezidenti 
Islom Karimov asarlarida ko‘tarilgan g‘oyalar O‘zbekiston xalqining 
milliy g‘oyasining yaratilishiga asos bo‘ldi.  Mustaqillikni qo‘lga kiritib, 
nochor iqtisodiyotdan, “shok terapiyasi” kabi noma’qul modellardan 
butunlay voz kechdik. O‘zbekistonning birinchi  Prezidentining besh 
tamoyilga asoslangan “O‘zbek modeli” bizni mana shunday farovon 
kunlarga olib keldi. Vatanimiz mustaqillikka erishgan bugungi kun 
o‘zbek xalqining asriy orzulari amalga osha boshlagan qutlug‘ davrdir. 
Biz mustaqil davlatimiz, fuqarolar jamiyatini qurish, milliy 
ma’naviyatimizni mustaqil, erkin rivojlantirish yo‘lidan bormoqdamiz. 
Bu – Alloh taoloning bizga bergan tabarruk inoyati, xalqimizning buyuk 
saodatidir. Buning qadriga yetmoq, bu imkoniyatdan unumli 
foydalanmoq barchamizning, ayniqsa, yoshlarimizning burchidir. Bu 
yo‘lda o‘tmishda qanchadan-qancha allomalar tirnoq qonatmadi. Buni 
eslamoq qanchalik ayanchli bo‘lmasin, u xayrlidir. 

Milliy mustaqillik tufayli jamiyat hayotining barcha sohalarida asta-
sekin amalga oshirilayotgan poklanish, ayniqsa, ma’naviy hayot 
sohasida yaqqol namoyon bo‘la boshladi. Xalqimiz o‘zligini, o‘z tarixini 
anglay boshladi. Yosh avlodni vatanparvarlik, insonparvarlik, millat-
parvarlik ruhida tarbiyalash, ularda milliy g‘urur va iftixor tuyg‘usini 
kuchaytirish, iymon, vijdon, halollik, poklik, mehnatsevarlik, ishbilar-
monlik, tadbirkorlik singari xislatlarni shakllantirish, har bir fuqaroni 
mustaqillikning ongli fidoyisiga aylantirish – xullas, komil insonni, har 
taraflama sog‘lom, fidoyi barkamol avlodni voyaga yetkazish hozirgi 

kundagi ma’naviy-ma’rifiy tarbiya ishining asosiy maqsadi ekanligiga 
alohida ahamiyat berish kerak bo‘ladi. 

Mustaqillik O‘zbekistonda tub o‘zgarishlar davrini boshlab berdi. 
Xalqning, ayniqsa, yoshlarning o‘z kuch-qudratiga ishonchini uyg‘otdi. 
Ular tashabbusiga, ijodiga, iste’dodiga yo‘l ochdi. Istiqlol sharofati bilan 
mamlakatimizda ijtimoiy-siyosiy, iqtisodiy, madaniy-ma’rifiy sohalarda 
amalga oshirilib kelinayotgan islohotlar odamlarda yashirinib yotgan 
ijodiy fikr va tuyg‘ularni ro‘yobga chiqarish imkoniyatlarini vujudga 
keltirdi. O‘zbekistonning birinchi Prezidenti Islom Karimov ta’kid-
laganidek, bu imkoniyatlardan unumli foydalanib, yurtimizda bo‘la-
yotgan islohotlarni talabalar ongiga chuqurroq singdirish, shuningdek, 
ularning mamlakatimizda bo‘layotgan o‘zgarishlar haqidagi fikr-
mulohazalarini o‘rganish va yoshlar intellektual salohiyatlarini Vatan, 
millat ravnaqi tomon yo‘naltirish, ularni yangi O‘zbekistonning yetuk, 
kamol topgan fuqarosi etib shakllantirish bugungi kunning eng muhim 
va zarur vazifalaridandir. Ma’naviy-ma’rifiy va mafkuraviy targ‘ibot 
ishlari hech qachon hozirgidek dolzarb vazifaga aylanmagan. Ma’naviy 
islohotlar davlat siyosatining ustuvor yo‘nalishi bo‘lgani, mafkuraviy 
tahdid va axborot xuruji kuchayib borayotgani, odamlar ongi va qalbini 
egallash yo‘lidagi kurash davom etayotgani, hayotning barcha jabhalari, 
ishlab chiqarishning hamma sohalari, aholining har bir qatlami, ayniqsa, 
yoshlar orasida ma’naviy-ma’rifiy va mafkuraviy targ‘ibotni yangi 
bosqichga ko‘tarish ehtiyojini yuzaga keltiradi. Ma’naviy-ma’rifiy va 
mafkuraviy targ‘ibot ishlari qanday dastur va yo‘nalish, qay saviyada, 
kimlar tarafidan olib borilayotgani g‘oyat muhim masaladir. 

Terrorizm, uning  turlari va shakllari 
Terrorizm (lotin terror – qo‘rquv, daxshat) – ma’lum yovuz 

maqsadlar yo‘lida, kuch ishlatib, odamlarni jismoniy yo‘q qilishdan 
iborat bo‘lgan g‘oyaga asoslangan zo‘ravonlik usuli. Qo‘rqitish va 
daxshatga solish orqali o‘z hukmini o‘tkazishga urinish terrorchilikka 
xosdir. U iqtisodiy, siyosiy, diniy, g‘oyaviy, milliy, guruhiy, individual 
shakllarda namoyon bo‘lishi mumkin. Ta’qib, zo‘ravonlik, 
qo‘poruvchilik va qotillik terrorchilikning har qanday ko‘rinishi uchun 
umumiy xususiyat bo‘lib, gumanizm, demokratiya, adolat tamoyillariga 
ziddir. Shuning uchun terrorizm qanday «bayroq» ostida amalga 
oshirilmasin, mohiyatan insoniyatga, taraqqiyotga, ezgulikka qarshi 
jinoyatdir. 

Iqtisodiy manfaatlarni ko‘zlovchi va moddiy boyliklarni 
o‘zlashtirishni maqsad qilib olgan terrorchilik keng tarqalgan. Unda 

raqiblarning yoki ularning yaqinlarini jsmoniy yo‘qotish, o‘g‘irlab 
ketish, zo‘ravonlik, tajovuz bilan qo‘rqitib, o‘z hukmini o‘tkazishga 
urinish, boyliklarini o‘zlashtirib olish yo‘llaridan foydalaniladi. 

Terrorizm kishilik jamiyatining barcha bosqichlarida sodir bo‘lgan 
va bo‘ladigan noyob hodisa (fenomen) dir. Masalan, din mazmunidagi 
terrorchilik (Zardushtning o‘ldirilishi), siyosiy terrorizm (Sezarning 
o‘ldirilishi). O‘rta asrda sharqda va g‘arb mamlakatlarida siyosiy va 
diniy mazmundagi terrorchilik aralashib ketdi. Chunki hukmdor ham 
diniy, ham dunyoviy hokimiyatning egasi hisoblangan. Masalan, 
Muhammad s.a.v. vafotidan keyin hukmronlik qilgan to‘rtta xalifadan 
faqatgina Abu Bakr Siddiq (632- 634) gina o‘z ajali bilan o‘lgan. Qolgan 
xalifalar Umar ibn Hattob (634 - 644), Usmon ibi Afon (644 - 656) va 
Ali ibn Abu Tolib (656-661)larning barchasi siyosiy muxoliflar 
tomonidan o‘ldirilgan. XVI-XVII asrlarda g‘arbiy Yevropada muqaddas 
«Injil» g‘oyalariga shak keltirganlarni inkvizitsiya (diniy terror) 
yordamida dahshatga solib, cherkov jamiyatdagi hukmron mavqesini 
saqlab qolishga jon-jahdi bilan urindi. 

XVIII asrda ma’naviy inqilob diniy ma’rifat o‘rniga dunyoviy 
ma’rifatning jamiyatdagi mavqeyining keskin o‘sishi, dunyoviy 
davlatlarning cherkovdan mustaqil ravishda mantiqqa asoslangan siyosat 
olib borishining qaror topishi bilan siyosiy mazmundagi terrorchilik 
keng avj oldi. 1789-yilgi Fransuz inqilobi terrorchilikni davlat siyosatiga 
aylantirdi. Terrorizm, terrorchilik atamasi o‘sha davrda o‘zining siyosiy 
maqsadlarini amalga oshirishni alohida uslub va vositasi sifatida ilmiy-
siyosiy muloqotda keng ishlatila boshlandi. 

Agar hukmron millatning manfaatlarini hisobga olib, qolgan barcha 
kichik etnik guruhlarning milliy ehtiyojlarini inobatga olmasdan 
o‘tkaziladigan tazyiq siyosati milliy terrorizmni keltirib chiqarsa, 
muayyan sinflarning manfaatlari va irodasi qonun darajasiga ko‘tarilib, 
boshqa har qanday ijtimoiy guruhlar manfaatlari inkor etiladigan 
jamiyatlar (masalan, burjua diktaturasi, proletariat diktaturasi) dagi 
siyosat ham sinfiy terror siyosatining alohida ko‘rinishi sifatida 
namoyon bo‘ladi. 

Hozirgi paytda terrorizm alohida olingan davlat yoki mintaqa 
doirasidan chetga chiqib, tobora xalqaro miqyosda, uyushgan tashkilot 
sifatida namoyon bo‘lmoqda. Agar XX asr 70-yillarida «qizil 
brigadalar» (Italiya) bir mamlakat doirasida faoliyat olib borgan bo‘lsa, 
endilikda insoniyat taqdirini hal qiluvchi g‘oyalar atrofida uyushib, 
dunyoviy taraqqiyot kelajagiga katta xavf solayotgan xalqaro 

tashkilotlarga aylanib ulgurdi. Hozirgi kunda jahonda 500 dan ortiq turli 
xil xalqaro terroristik tashkilotni bunga misol qilib keltirish mumkin. Bu 
tashkilotlarning tub maqsadi va mafkurasi dunyoviy taraqqiy etayotgan 
mamlakatlar, birinchi navbatda, AQSH, Yevropa mamlakatlari xalqlari 
hayotiga daxshat urug‘ini sochib, mazkur xalqlarning o‘z hukumatlari 
siyosatini yaqin sharq muammosi (Falastin, Afg‘oniston, Iroq) ni hal 
etishda o‘zgartirishlarga erishishdan iborat. 1999-yil fevral, 2004-yil 
aprel, 2001-yil 11-sentabrda AQSH, Ispaniya, Turkiya, Rossiya va 
boshqa mamlakatlarda  sodir etilgan dahshatli terroristik xurujlar shuni 
ko‘rsatmoqdaki, terrorizm qanday bayroq ko‘tarib chiqmasin, qanday 
shiorlar bilan niqoblanmasin, uning reaksion, jinoyatkorona mohiyatini 
farqlab olish, yovuz niyatini ochib tashlash ongli, hurfikr insonning, har 
bir vatanparvar fuqaroning burchidir. 

Terrorizmning agressiv millatchilik, diniy ekstremizm, xalqaro 
jinoyatchi guruhlar va narkobiznes bilan yaqinligi 

Terror (zo‘ravonlik) siyosatiga qarshi boshqa kam sonli millatlar 
tomonidan o‘z milliy qadriyatlarini saqlab qolishga bo‘lgan intilish 
mavjud siyosatga nisbatan norozilik kayfiyatini tug‘diradi. Bu esa ilmiy 
atama bilan ifodalansa, agressiv (ashaddiy) millatchilik tuyg‘usini 
shakllantiradi. 

Demak, diniy inqirozning kuchayishi ekstremistik hujumlarning 
Diniy ekstremizmni faqatgina muayyan diniy manfaatlarni astoydil 
harakatlantiruvchi kuch sifatida ilmiy-texnika taraqqiyoti (IIT) 
yutuqlarining butun dunyoda e’tirof etilishi tufayli diniy dunyoqarash 
dunyoni anglashning yagona shakli sifatida butunlay chetga surib 
qo‘yilishidan dahshatga tushuvchi, o‘ta mutaassib dindorlarning 
ashaddiy harakatlarining faolligi bilan tushuntirish mumkin. Yanada 
jonlanishiga sabab bo‘ladi. Diniy ekstremizmning yanada ashaddiy-
lashuvi terrorizmni keltirib chiqaruvchi asosiy manba hisoblanadi.  

Xalqaro jinoyat guruhlari bilan terrorizmning manfaatlaridagi 
umumiylik bularning har ikkalasi ham barcha mamlakat va xalqaro 
tashkilotlarda qonundan tashqari (noqonuniy) deb e’lon qilinganligidir. 
Terrorchilar o‘zlariga zarar bo‘lgan portlovchi moddalar yoki 
zamonaviy qurol-aslahalarni aynan xalqaro jinoyatchi guruhlar 
vositachiligida qo‘lga kiritadilar. Shuning uchun ham ularning har 
ikkalasi o‘zaro bir-birini qo‘llab-quvatlashga majburdirlar. 

Keyingi paytlarda narkobiznes bilan xalqaro jinoyatchi guruhlar 
qo‘shilib, xalqaro sindikatlarga birlashib, harakat qilmoqdalar. Chunki 
narkobiznes bilan shug‘ullanuvchi jinoyatchilarning millati ham, 

e’tiqodi ham yo‘q bo‘lib, ular uchun yagona ilohiy qudrat pul, valyuta 
hisoblanadi. Hozirgi paytda eng daromadli «biznes» hisoblangan 
narkobiznes juda katta sarmoya manbasiga aylanib ulgurdi. 

Shuning uchun ham xalqaro terrorchilarning asosiy daromad 
manbaiga aylangan narkobiznes bor yerda, albatta, terrorchi 
guruhlarning yashashi va faoliyati uchun shart-sharoit  tug‘iladi. 

Usama Ben Lodin mablag‘i bilan hokimiyat tepasiga kelgan 
tolibonlar hukmronligi davrida (1996 -2001) Afg‘onistonda narkotik 
moddalar yetkazish bir necha yuz barobar ko‘paydi. Janubiy Amerika 
chakalakzorlaridagi jangari terrorchi guruhlarning asosiy vazifasi qilib 
narkotik moddalar yetishtiriladigan maydonlar va ularni xalqaro 
bozorgacha chiqarib berish mas’uliyati belgilangan. 

Ekstremizm (lot. extremus – o‘ta) – ijtimoiy-siyosiy xarakterdagi 
muammolarni hal etishda o‘ta keskin chora-tadbirlar, fikr-qarashlarni 
yoqlovchi nazariya va amaliyot. 

Ekstremizm mazmuniga ko‘ra – diniy va dunyoviy, namoyon 
bo‘lishiga ko‘ra – hududiy, mintaqaviy, xalqaro shakllarga bo‘linadi. 
Ekstremistik qarashlar juda chuqur ildizga ega bo‘lib, hech qachon 
chegara bilmagan, din, millat, hududni tan olmagan. Dunyoviy 
ekstremizmning siyosiy, iqtisodiy, mafkuraviy ko‘rinishlari mavjud 
bo‘lgan holda diniy ekstremizm barcha dinlar doirasida rivojlangan. 
Diniy ekstremistik ruhdagi qarashlarini katoliklar, protestantlar, 
pravoslavlar orasida ham uchratish mumkin. 

Diniy ekstremizm islom olamida ham keng tarqalgan. Diniy 
ekstremistlar qayerda faoliyat ko‘rsatmasin, asosiy maqsadi diniy 
davlatni barpo qilish bo‘lib, bu maqsadga o‘zaro nizolar, ixtiloflar, 
qurolli to‘qnashuvlar orqali, ya’ni qon to‘kish va zo‘rlik bilan erishishni 
ko‘zlaydilar. 

Ekstremizm turli ko‘rinishlarda bo‘lishi mumkin, masalan, 
bolshevizm, fashizm, diniy ekstremizm kabilar bo‘lib, bu tushuncha juda 
keng qamrovli tushuncha sanaladi. Bunga g‘oyalar, harakatlar, 
tashkilotlar, moddiy va tashkiliy tizimlar kirishi mumkin. Ekstremizm 
qanday nomlangan yoki qanday ko‘rinishga ega bo‘lmasin, uning asosiy 
maqsadi jangari guruhlarni shakllantirish orqali hokimiyat tepasiga 
kelishdan iborat. 

Islom diniy ekstremizmi o‘zining ikki xususiyati bilan ajralib turadi: 
1. Ularning aqidalariga ko‘ra, go‘yo barcha hozirgi zamon 

musulmon jamoalari islomiy tuslarini yo‘qotgan va johiliya (islomdan 
avvalgi) asri jamiyatlariga aylanganlar. Bunday yondashuv hukumat va 



11 
 

uning olib borayotgan siyosatini tanqid qilishga «asos» bo‘lib xizmat 
qiladi; 

2. Ular go‘yo faqat «haqiqiy» musulmonlar, ya’ni ularning o‘zlari 
hokimiyatga kelgach, barpo bo‘lajak «islomiy tartibni» o‘rganish uchun 
keskin va agressiv harakat qilish zarur deb hisoblaydilar. 

Aslida, ekstremizm g‘oyalarining Markaziy Osiyoga kirib kelishidan 
kuzatilgan maqsad dinning qadriyatlarini qaytadan tiklash emas, balki 
anna shu g‘oyalardan vosita sifatida foydalanish orqali mintaqada  
beqarorlikni, diniy millatlararo nizolarni vujudga keltirish, oxir-oqibat 
hokimiyatni qo‘lga kiritishdir. 

Markaziy Osiyodagi respublikalar o‘z mustaqilligiga erishishi va uni 
mustahkamlashi davrida «islom omili», «islom uyg‘onishi», «qayta 
islomlashish», «islom fenomeni» kabi iboralar tobora ko‘proq ishlatilib, 
bu hol ularning beqiyos faollashuvini o‘zida aks ettiradi. Bunga sabab 
sobiq Sovet davrining mafkuraviy tasavvurlari va qadriyatlarining 
yemirilib, muayyan vaqt davomida hosil bo‘lgan ma’naviy bo‘shliqni 
to‘ldirish lozim edi. Kommunistik mafkura ma’naviy jihatdan qashshoq 
bo‘lib, o‘ziga xos mutaassibligi va muayyan millatlar manfaatlariga  
qarshi qaratilganligi bilan sho‘ro hokimiyatidan keyingi makonda diniy 
fundamentalizm uchun qulay sharoit tug‘dirdi. O‘sha davrda dinning 
ta’qib ostida bo‘lib kelgani, islom dinining esa salohiyatli ulamolari 
qatag‘on qilinishi, minglab masjid va madrasalarning buzib tashlanishi 
diniy taassubning yo‘qolishiga emas, balki uning ildizini oziqlantiruvchi 
xatarli omillarning ko‘payishiga olib keldi. Millatlar orasida o‘zlikni 
anglash tuyg‘usi, etnik jihatdan nasl-nasabini izlashga intilishlar beqiyos 
kuchaydi. 

Keyingi yillarda yurtimizda milliy va diniy qadriyatlarni tiklashga 
katta e’tibor berilib, bu narsa hukumatimizning ustuvor siyosatiga 
aylandi. Ko‘plab diniy bayramlarga ommaviy tus berildi, televideniya va 
matbuot tomonidan diniy masalalar tez-tez yoritila boshlandi. Fuqarolar 
o‘rtasida diniy ilm va an’analarga qiziqish kuchaydi. Bundan foydalanib, 
ba’zi g‘arazli shaxslar ma’lum manfaatlar evaziga chet eldan yurtimizga 
suqilib kirmoqchi bo‘lgan ekstremistik oqimlar «davlatchi»lariga 
aylandilar. Ular xorijliklar tomonidan istaganlaricha mablag‘ va diniy 
adabiyotlar bilan ta’minlandilar. Bu harakatlar tezda o‘z samarasini 
ko‘rsatdi. Farg‘ona vodiysi va Toshkent shahrida uya qurib olgan 
«Vahobiychilik» harakati,  jumxuriyatimizning deyarli barcha shahar va 
qishloqlariga yetib borishga ulgurgan «Hizbut tahrir» kabi guruhlarning 

keyingi yillarda Vatanimizning turli joylarida uyushtirgan fitna-fasod 
harakatlari shundan darak beradi.  

Fanatizm va aqidaparastlik 
Aqidaparastlik – muayyan sharoitda biror bir g‘oya yoki tamoyilga 

qat’iy ishonch va uni mutlaqlashtirish asosida shakllangan qoida va 
tadbirlarni boshqa sharoit, holat, vaziyatni hisobga olmagan holda ko‘r-
ko‘rona qo‘llashga urinish. 

Bu atama faqat salbiy ma’noda qo‘llanilib, muayyan omil yoxud 
oqim tomonidan bayon etilgan qonun va qoidalar ta’sir doirasini sun’iy 
ravishda kengayishiga urinishni anglatadi. Masalan, XVII-XVIII 
asrlarda mexanika fani rivojlangan. Mexanikada qo‘lga kiritilgan 
yutuqlar ba’zi olimlarda odamlarga barcha hodisalarni ham mexanika 
fani asosida izohlash mumkin, degan noto‘g‘ri xulosaga olib kelgan. 
Ayrimlari hatto odamni ham oddiy mexanizm sifatida tasvirlay 
boshlagan. Bunday yondashuv hayotda «mexanizm» nomini olgan 
bo‘lsa, aslida u ham aqidaparastlikning o‘ziga xos ko‘rinishi edi deyish 
mumkin. Demak, u yoki bu hodisa, qoida, tamoyilni mutlaqlashtirishga 
asoslangan yondashuvni ijtimoiy hayotning istagan sohasidan topish 
mumkin. 

Diniy aqidaparastlik dinga muayyan aqida yoki qoidalarni, o‘rinli 
yoki o‘rinsizligidan qat’i nazar ko‘r-ko‘rona qo‘llash va mutlaqlash-
tirishga intilishdir. Aqidaparastlik barcha dinlarda turli mazhab va 
yo‘nalishlar orasida keskinlik, nizo va to‘qnashuvlar keltirib chiqarishga 
sababchi bo‘lgan.  

Aqidaparast guruhlar haqiqatni tushuntirish, ishontirish kabi usullar 
orqali targ‘ib etishni tan olmaydi. Ular o‘z g‘oyalari bid’atli, 
g‘ayriinsoniy bo‘lishiga qaramasdan o‘ta johil va boshqalarga nisbatan 
murosasiz munosabatda bo‘ladilar. O‘zini shak-shubhasiz haq deb 
bilish, haqiqatni faqat men bilaman, degan qarashga asoslangan 
manmanlik esa zo‘ravonlikni yuzaga keltiradi. Ya’ni aqidaparastlik 
ekstremizmini paydo bo‘lishiga zamin yaratadi. Ekstremizm turli 
ko‘rinishlarda bo‘lib, terrorchilikni ham o‘z ichiga oladi. Ekstremistik 
qayerda faoliyat ko‘rsatmasin, o‘zaro nizolar, ixtiloflar, qurolli 
to‘qnashuvlar orqali, ya’ni qon to‘kish va zo‘ravonlik yo‘li bilan o‘z 
maqsadlariga erishishni ko‘zlaydilar.  

Fanatizm (frans. ibodat) – muayyan g‘oyalarning to‘g‘ri ekanligiga 
qattiq ishonish, ularga mukkasidan berilganlikni, o‘zgacha qarash va 
g‘oyalarga murosasiz munosabatni ifodalovchi qarashlar va xatti-
harakatlar tizimi. Fanatizm, avvalo, insonning hissiyotidan, biror bir 

narsaga o‘ta beriluvchanligidan kelib chiqadi. Masalan, dinga 
mukkasidan berilish ham fanatizimning bir belgisidir. Inson o‘zi 
qilayotgan xatti-harakatlarni to‘g‘ri deb hisoblaydi, aytilgan har qanday 
tanbeh va e’tirozlarni mutlaqo tan olmaydi. Bunda insonning ilmsizligi 
va johilligi namoyon bo‘ladi.  

Fanatizm diniy ekstremizmning boshlang‘ich nuqtasi hisoblanadi. 
Ongi zaharlangan yoki fanatga aylangan yoshlar qilayotgan ishlarini 
to‘g‘ri deb hisoblagan holda o‘zlarining qabih maqsadlari yo‘lida har 
qanday nomaqbul ishlardan ham bosh tortmaydilar. Vaholanki, ularni bu 
yo‘lga boshlagan va yuqoridan turli topshiriqlarni berib turgan 
«rahbarlarning» asl maqsadi mohiyatan g‘ayriinsoniy xarakterga ega. 
Zero, birinchi Prezidentimiz o‘zlarining «Olloh qalbimizda, 
yuragimizda» nomli asarlarida ta’kidlaganlaridek, «Eng achinarlisi 
shundaki, bu yovuz kimsalar hali ongi shakllanib ulgurmagan tajribasiz, 
g‘o‘r yoshlarni o‘z tuzog‘iga ilintirib, ulardan o‘zlarining iflos 
maqsadlari yo‘lida foydalanmoqdalar. Bu esa islomning insonparvarlik 
g‘oyalarini obro‘sizlanishiga olib kelmoqda». Fanatizmning jirkanch 
basharasi 1999-yil 16-fevral kuni respublikamiz poytaxti Toshkentda 
sodir bo‘lgan qo‘poruvchilik va xunrezlik voqealarida yanada yorqin 
namoyon bo‘ladi. 

Umuman olganda, fanatizm ham diniy ekstremizm va aqidaparastlik 
kabi g‘ayriinsoniy mohiyatga egadir. Unga qarshi faqat ma’rifat va 
ma’naviyat bilan kurashish kerak. Zero, biz hozirgi kunda o‘z yurtimiz 
va xalqimizning porloq kelajagiga ma’naviyatimiz, ma’rifatimiz va 
milliy qadriyatlarimiz orqali erisha olamiz.  

 
                                     Fundamentalizm  
 
Islomni asl holatda saqlab qolishga harakat qilib, odamlarni bir-

biriga qarshi qo‘yib, qon to‘kishni tashkil qilayotgan, amalda o‘zining 
huzur-halovatini o‘ylayotgan kimsalarni Yevropada fundamentalistlar, 
Markaziy Osiyoda aqidaparast yoki ekstremistlar deb ataydilar. 

Fundamentalizm so‘zi asli lotinchadan kelib chiqqan bo‘lib, asos 
yoki poydevor ma’nosini bildiradi. Islom fundamentalizmi hozirgi 
islomdagi uch oqimdan (traditsionalizm va modernizm bilan birga) biri. 
Bu oqim o‘zini diniy uyg‘onish tarafdorlari deb ataydi. Islom 
fundamentalizmining asosiy g‘oyasi – «sof islom» prinsiplariga qaytish. 
Maqsadi – «islomiy taraqqiyot» yo‘lini joriy etishdir. 

Fundamentalizm iborasi birinchi bor I jahon urushi arafasida 
vujudga kelgan protestant tizimdagi ortodoksal ifodalash uchun 
ishlatilgan. Bu oqim 1910-yildan keyin shu nom bilan atala boshlangan. 
Fundamentalistlar xristianlikning an’anaviy aqidalariga, ayniqsa, 
Bibliyaning mutlaq mukammalligiga ishonishni, uni so‘zma-so‘z 
sharhlashga qat’iy rioya qilishni talab qildilar. Bu oqim keyinchalik 
Amerikada keng tarqalib ketdi. 1919-yili Filadelfiyada Jahon xristian 
fundamentalistlari assotsiatsiyasiga asos solindi. Asrimizning 70-
yillaridan boshlab esa bu so‘z islomga nisbatan qo‘llanila boshlandi. 

O‘zbekistonga nisbatan islom fundamentalizmining tahdidi 
aqidaparastlikni yoyish, bu yo‘l bilan musulmonlarni islohotchi davlatga 
ishonchini yo‘qotishga urinishda o‘zini namoyon etmoqda. Bunday 
guruhlar mustahkamlanib borayotgan umummilliy birdamlik va 
hamjihatlik, millatlar va fuqarolararo totuvlikka raxna solishga harakat 
qilmoqdalar. Demokratiya va dunyoviy davlat tushunchalarini, e’tiqod 
erkinligiga asoslanagan ko‘p konvessiyali dunyoviy jamiyatni 
obro‘sizlantirishga yo‘naltirishga sa’y-harakatlarni amalga oshirmoq-
dalar. 

 
                      Dinning inson kamolotida tutgan o‘rni 
 
Muqaddas islom dinimizda insonni kamolotga yetaklovchi g‘oyalar 

mujassamdir. 
Islom dini insonni atrofidagi odamlarga mehribon va rahmli 

bo‘lishga, bir-biriga yordam berishga, rostgo‘y va g‘iybatlardan yiroq 
bo‘lishga, hatto g‘ayridin insonlarga ham hurmat ko‘rsatishga chaqiradi. 
U asl ma’noda tinchlik va birodarlikni targ‘ib qiladi. Buyuk davlat 
asoschisi bobokalanimiz Amir Temur ham musulmon sharqidan 
nasroniy g‘arbiga hamkorlik va taraqqiyot maqsadlarini olib bordi. U 
mulki mamlakat dinsiz yerda barqaror turishi mumkin, ammo zulm bor 
yerda turishi mumkin emas, deb hisoblagan. 

Odam o‘ldirish va o‘zini o‘zi o‘ldirish islom dinida katta gunoh 
hisoblangan. Insonlarning ruhiy vaziyati va muqaddas tushunchalaridan 
foydalangan holda davlat va jamiyatga qarshi olib borilayotgan 
g‘ayriqonuniy xatti-harakatlar zaminida aslida islomdan boshqa 
maqsadlarda foydalanish niyatlari, davlatga intilish va xalqni parokanda 
qilish va boshqa shu kabi qabih niyatlar yotadi. 

Islom dini insonlarni ilmli bo‘lishga chaqiradi. Chunki ilm insonni 
har tomonlama kamolatga yetaklovchi yo‘ldir. «Chin-u Mochindan 

bo‘lsa ham ilm izla», «Beshikdan to qabrgacha ilm izla», «Ilm olish har 
bir muslim va muslima uchun farzdir» , – deyiladi hadisi shariflarda. Ilm 
islomda ikki dunyo saodatining kaliti hisoblanadi. Ammo islom bayrog‘i 
ostida qabih niyatlarda olib borilayotgan g‘ayriislomiy harakatlar ham 
bo‘lishi mumkinligiga guvoh bo‘lib turibmiz. 

 
                               Islom oqimlari va mazhablari  
 
Islom dini jahon dinlaridan biri bo‘lib, VII asrda Arabistonda paydo 

bo‘lgan. Islom arabchada  “itoat”, “bo‘ysunish” ma’nolarini anglatadi. 
Islom ta’limotida ikki oqim sunniylik (92,5%) va shialikka (7,5%) 

ajraladi. Sunniylik oqimida to‘rtta diniy huquq (shariat) mazhablari 
mavjud, ya’ni Hanafiylik, Molikiylik, Shafiylik, Hanbaliylik 
mazhablaridir. Hanafiy mazhabiga VIII asrda Abu Hanifa an-Numon 
asos solgan. Hanafiy mazhabi, asosan, arab bo‘lmagan ajam xalqlari 
orasida keng tarqalgan bo‘lib, jahondagi sunniylar oqimiga mansub 
bo‘lgan barcha musulmonlarning 47,5 % ini tashkil etadi. 

O‘rta Osiyo mamlakatlarining aksariyat qismi ham Hanafiy 
mazhabiga mansub bo‘lib, bu mazhab Imomi A’zam *Ulug‘ Imom) deb 
yuritiladi. 

1. Hanafiy  mazhabi shariat qonunlari, ajam xalqlarining islomdan 
oldingi mahalliy qadriyatlarini ham saqlab qolishga, boshqa dinga 
e’tiqod qiluvchilarga bag‘rikenglik tarzida munosabatda bo‘lish, 
dunyoviy ilmlar ravnaqiga xayrixohligi, mo‘tadilligi va 
moslashuvchanligi, demokratligi bilan boshqa mazhablardan farq qiladi. 

2. Molikiy mazhabining asoschisi Malik ibn Onas (721 -795). Bu 
mazhab tarafdorlari sharoit huquqi masalalarida ratsionalistik metodga, 
ya’ni Qur’onning sura va oyatlarini, Hadislarni aqlga muvofiq tarzda 
talqin qilishga qarshi chiqadi. Hozirgi davrda bu mazhabga amal 
qiluvchilar Tunis, Jazoir, Marokash, Liviya va boshqa ayrim 
mamlakatlarda tarqalgan. 

3. Shofiy mazhabi dastlab Suriya va Misrda shakllangan. O‘rta 
asrlarda yaqin Sharq mintaqasida keng tarqalgan. O‘rta Osiyoda ham 
Xivaliklar to XVI asrlarga qadar shu mazhabda bo‘lganlar. Hozirgi 
paytda Misr, Indoneziya, Sharqiy Afrika mintaqasida, qisman Suriya, 
Arabiston yarimorolining janubida va Xitoy musulmonlarining bir qismi 
(Dunganlarda) shofiylik mazhabiga amal qiladilar. 

4. Hanbaliy mazhabi sunniylikdagi boshqa mazhablardan o‘ta 
konservativligi, ijtimoiy muhit talabalariga yon bermasligi va o‘ta 
mutaassibligi bilan keskin farqlanadi. 

Shialik oqimi  sunniylikdan ba’zi belgilar bilan farqlanadi. Masalan, 
Shialarda Qur’oni Karim 114 emas, balki 115 ta suradan iborat bo‘lib, 
oxirgi sura (115) «Nur» surasi deb ataladi.  

 
«Xalifalik» haqida tushuncha 

 
«Xalifa» so‘zining ma’nosi “o‘rinbosar”, terminologik ma’nosi 

“musulmon jamoasi va musulmon davlatining diniy-dunyoviy boshlig‘i” 
deb tushuniladi. Xalifalik davlati tarixda hukm surgan davlatlar bo‘lib, 
Arabiston yarimorolida tashkil topgan va bu davlat islom shariati orqali 
mutlaq monarx tomonidan boshqarilgan. 

Bugungi kunda «Hizbut-tahrir» diniy tashkiloti tarixda hukm surgan 
xalifalik davlatini qaytadan qurishga harakat qilmoqda. Bu mutlaqo 
mantiqqa zid qarashlar bo‘lib, xalifalik davlatini va ming yillik tarixni 
orqaga qaytarish mumkin emas. Tarixiy taraqqiyot qoidalarini, davr 
ijtimoiy-siyosiy jarayonlar qonuniyatlarini teran tushungan va qarashlari 
mustahkam shaxslar bunday qarashlarga ishonmaydilar. Agar xalifalik 
davlatini qurish mumkin bo‘lsa, u Arabistonda qaytadan qurilgan bo‘lar 
edi. Bugungi kunda Arab mamlakatlari ham o‘z taraqqiyot yo‘lini 
belgilab olganlar va ular xalifalik qurishga da’vogar emaslar.  

Xalifalik qurishga intilish bu – siyosiy hokimiyatni qanday yo‘l bilan 
bo‘lmasin qo‘lga kiritishni maqsad qilib olishdan iborat. 

Xalifalik qaysi mintaqa va hududda, qaysi davrda va qaysi asrlarda 
bo‘lgani va tarixda qolganini kim bilmaydi? 

Maraz va qabih niyatli kuchlar uzoqni ko‘zlamaydigan dastur va 
rejalarga ega. Ular o‘z ta’siriga tushgan kishilarning miyasini zaxarlash 
maqsadida sog‘lom aqlga sig‘maydigan g‘oyalarni, shu jumladan, 
«Hizbut – tahrir» oqimida keng tarqalgan xalifalik qurish da’vatlarini 
ishlatadi. Nima emish, barcha xalifa boshqaradigan yagona diniy 
davlatga birlashib, bizning asosiy qomusimiz – Konstitutsiya va 
qonunlar o‘rniga o‘rta asrlarda hukm surgan aqida va odatlarga amal  
qilib yashab, kun ko‘rishimiz kerak emish. Tarixdan ma’lumki, 
xalifalikni tuzish u yoqda tursin, ikki musulmon davlatini birlashtirish, 
misol uchun, o‘tgan XX asrning 50-yillarida Misr davlatining Suriya va 
Liviya kabi arab mamlakatlari asosida yagona davlat qurish harakatlari 
nima bilan tugagani barchamizga ayon.  

                                     «Jihod» atamasi  
 
«Jihod» arabcha “jidu – jahd” so‘zidan olingan bo‘lib, «sa’y-

harakat» degan ma’noni bildiradi. Islom sharoitida «O‘z nafsini yomon 
ishlardan qaytarish» va «xayrli amallarga yo‘naltirishni» anglatadi. 
Shariat nuqtayi nazaridan ham bugungi kunda bunga ehtiyoj yo‘q. Lekin 
yovuz niyatli manfur kimsalar «jihod»ni noto‘g‘ri talqin qilish bilan 
birga undan o‘z manfaatlari yo‘lida foydalanmoqdalar. 

«Shahidlik»  tushunchasi 
Shahid so‘zi arabchada din yo‘lida jangda halok bo‘lgan kishi yoki 

shaxsga aytilgan. Islom e’tiqodini shakllantirishning dastlabki davrida 
shahid atamasi (yoki tushunchasi) o‘z e’tiqodini o‘zi tasdiqlash (yoki 
iqror bo‘lish) mazmunida tushunilgan, ya’ni o‘z etiqodini chinakam 
ekanligiga, mustahkam ekanligiga shahidlik (guvohlik) berish, iqror 
bo‘lish ma’nosida ishlatilgan. Jihod urushlarida halok bo‘lganlar 
haqiqatan ham iymoni, e’tiqodi mustahkam ekanligining tasdig‘i sifatida 
qo‘llanilgan. 

Shahidlik islom tarixida jihod va g‘azovat niqobi ostida olib borilgan 
bosqinchilik urushlariga ilohiy tus berishga xizmat qiladigan siyosat va 
mafkuraviy tarbiyaning ajralmas qismiga aylantirildi. 

Hozirgi paytda dunyoviy taraqqiyot yo‘lida rivojlanishni maqsad 
qilib qo‘ygan ko‘pgina mamlakatlarning siyosiy yo‘lini o‘z maqsadlari 
tomon ishlatib, terrorchilarni ma’naviy qo‘llab-quvvatlash maqsadida 
«din yo‘lida» o‘zini va begunoh musulmonlarni nobud qilgan 
marazlarga ham o‘lganidan so‘ng shahid bo‘lishiga ishontirmoqdalar. 
Shahidlar, asosan, ongi past, fikr doirasi nihoyatda tor mutaassib kishilar 
orasidan izlab topilgan va ular dindan siyosiy maqsadlarni ko‘zlagan 
kimsalar (terrorchilar)ning daxshatga soluvchi quroliga aylantirilganlar. 

Buzg‘unchi va bunyodkor g‘oyalar 
G‘oya va mafkuraning tarixiy shakllarini, mazmun-mohiyatini azal-

azaldan ezgulik va yovuzlik, bunyodkorlik va vayronkorlik o‘rtasidagi 
kurash dialektikasi belgilab keladi, ya’ni bosqinchilik, boshqalar 
hisobidan boyish, tajovuzkorlik, aqidaparastlik mafkuralariga qarama-
qarshi tarzda ozodlik, mustaqillik va adolat g‘oyalari uzluksiz maydonga 
chiqib, xalqlarning muzaffar bayrog‘iga aylanmoqda. Bunyodkor 
g‘oyalar insonni ulug‘laydi, uning ruhiga qanoat bag‘ishlaydi. 
Bunyodkor g‘oyalar taraqqiyotga xizmat qiladi.  

Buzg‘unchi g‘oyalar esa xalqlar boshiga so‘ngsiz kulfatlar keltiradi. 
Bunga olis va yaqin tarixdan ko‘plab misollar keltirish mumkin. Inson 

va jamiyat bor ekan, ezgu g‘oyalarning ziddi bo‘lgan zulm va 
zo‘ravonlik, qabohat va jaholat yangi-yangi shakllarda namoyon 
bo‘lishga urinadi. Lekin ular odamzodning adolat, tinchlik va birodarlik, 
taraqqiyot va farovonlik g‘oyalariga tayanib, oliy maqsadlar sari 
intilishlarini aslo to‘xtata olmaydi. Vayronkor g‘oyalar jamiyat, xalq va 
davlatning tanazzuliga sabab bo‘ladi, g‘ayriinsoniy maqsadlarga xizmat 
qiladi. Vayronkor g‘oyalarning mazmun-mohiyatini, maqsad-
muddaolarini bilish nihoyatda muhim. Bu fuqarolar, ayniqsa, yoshlar 
uchun buzg‘un g‘oyalar xavfini anglash, o‘zlarida mafkuraviy immunitet 
hosil qilish uchun zarur bilimlarni egallashga yordam beradi. Vayronkor 
g‘oyalarga mustabitlik va irqchilik, millatchilik va aqidaparastlik, 
vatansizlik va yovuzlik misol bo‘ladi. 

                       
Hizbut – tahrir diniy, siyosiy partiyasi 

 
Hizbut-tahrir al-islomiy» («Islom ozodlik partiyasi») norasmiy 

siyosiylashtirilgan partiya 1953-yilda Isroilda paydo bo‘lgan. Uning 
asoschisi Misrdagi «Al-Azhar» universitetini tamomlab, Quddus 
shahrida shar’iy shikoyat sudining a’zosi lavozimida ishlagan shayx 
Taqiyiddin Nabahoniy (1909-1979) bo‘lib, Iordaniyadagi «Al-ixvon al-
muslimun» («Musulmon birodarlar») diniy-siyosiy ekstremestik 
tashkiloti  rahbarlaridan biri edi (“Al-Mavsua” 107 – bet, Ar-Riyod). 
Aqidada ixvonlar bilan kelisha olmay, bu jamoadan ajralib chiqib, o‘z 
qarashlarini quyidagi risolalarda bayon qiladi: «Islom nizomi», «Islomiy 
olamga qaynoq nidolar», «Hizbut-tahrirning tushunchalari» va 
boshqalar. 

Partiya piramida shaklida tarkibiy tuzilma ko‘rinishida tashkil topgan 
«halqa»dagi 4-5 kishi guruh rahbari «mushrif»dan saboq oladilar. 
Ta’lim haftada kamida bir marotaba o‘tkazilishi shart. Halqa a’zolari 
bir-birini faqat ismi yoki taxallusi orqali biladilar. Tashkilotlarga a’zo 
bo‘layotgan nomzod har qanday sharoitda ham hizb faoliyati haqidagi 
ma’lumotlarni sir saqlash haqida qasam ichadi. Mintaqaviy rahbar 
«mas’ul» hamda tuman miqyosida faoliyat ko‘rsatuvchi «musoid»ga 
rahbarlik qiladi. Tumanlar ham alohida hududlarga bo‘linadi va 4 
mushrifdan iborat «naqib» rahbarlik qiluvchi «mahalliy jihoz»ni 
tayinlaydi. Mahalliy jihoz bir oyda kamida bir marotaba to‘planadi. 
Partiyaning har bir a’zosi o‘z imkoniyatlari va asosiy mehnat faoliyati 
davomida hisobdan 5-20 % miqdorida soliq to‘lashi majburdir. 

To‘langan pul mablag‘lari turli texnika jihozlari, aloqa vositalarini 
xarid qilish hamda boshqa xizmat haqlarini qoplash, xorijdan kelayotgan 
adabiyot, audio, videokassetalar va ularning tarjimasi uchun haq 
to‘lashga sarflanadi.  

«Hizbut-tahrir al-islomiy» diniy tashkiloti ham vahobiylar kabi 
davlat siyosiy boshqaruviga aralashishga, hukumatni to‘ntarish yo‘li 
bilan qo‘lga kiritib, islom davlatini o‘rnatishga intiladi. Xalifalikni 
tiklashga da’vat etadi: «Musulmonlar uchun bitta xalifa saylashga 
harakat qilmaslik gunohi kabirlardandir. Chunki bu narsa islomning eng 
muhim farzlaridan birini bajarishdan tiyilishdir». 

«Hizbut-tahrir al-islomiy» tashkiloti o‘z oldiga quyidagilarni maqsad 
qilib qo‘yadi: 
 Tinch, osoyishta davlatda fuqarolar urushini boshlash; 
 Mamlakat iqtisodiy faoliyatini izdan chiqarish; 
 Millatlar va dinlararo nizolarni keltirib chiqarish; 
 Mamlakatga qurol-aslaha va narkotik moddalarni olib kirib, 

fuqarolarni tinch hayotiga rahna solish; 
 Mustaqil davlatni qurol-aslaha ishlab chiqaruvchi xorijiy 

mamlakatlarga qaram qilish. 
«Hizbut-tahrir al-islomiy» tashkilotining asosiy nazariy maqsadi ikki 

yo‘lni o‘z ichiga oladi: 
1. Saqofiy. Partiya a’zolari islom niqobi ostida ekstremistik 

g‘oyalar bilan yo‘g‘rilgan, g‘arazli tushuntirish ishlarini olib boradilar 
va o‘z g‘oyalariga yetish uchun  kishilarning ongida o‘z partiyalari 
haqida tushuncha uyg‘otishga harakat qiladilar. Bunda ular har bir 
shaxsning fikrlash doirasiga qarab o‘z ta’limotlariga da’vat etadilar. 

2. Siyosiy. Jamiyatda bo‘layotgan vaqtinchalik qiyinchiliklar, tabiiy 
ofatlarni ko‘rsatib, agar islomning sahih hukmlari bo‘lganda edi, kabi 
fikrlar bilan g‘araz niyatlarini amalga oshirish. Ya’ni hujumlar fikrlarga 
qaramog‘i lozim, natijada bu hujum fikriy kurashga, fikriy kurash o‘z 
navbatida, fikriy niqobga olib boradi. Fikriy niqoblarning oqibatida esa 
hukm, nizolar va boshqa aloqalarni o‘zgartirib yuboradigan siyosiy 
inqilob keladi. Mana shu vazifani ado etgan avlodning o‘zi hokimiyat 
tepasiga keladi. 

Bu maqsadlarni amalga oshirish hamda olamda yuz berayotgan 
voqea-hodisalarga hizbning munosabatini bildirish uchun partiya 1989-
yildan boshlab «Al-va’y» (Ong) nomli oylik jurnalini turli tillardagi 
tarjimasi bilan davomiy chiqarib kelmoqda. Xususan, mazkur jurnalning 

o‘zbek tilidagi 140 dan oshiq soni mamlakatimizda maxfiy ravishda 
tarqatilganligi ma’lum. 

«Hizbut-tahrir  al-islomiy» diniy tashkilotining kurash bosqichlari: 
1. Tasqif – tushuntirish ishlari. Ongi to‘liq shakllanmagan 

yoshlarni o‘z tuzog‘iga ilintirish. Fikri zaif, ta’sirga beriluvchan huquq-
targ‘ibot organlari, hokimiyatlardagi mas’ul shaxslarni o‘z tarafiga 
og‘dirish. 

2. Tafoul – birgalikda harakat qilish, fikriy kurash orqali 
«Ummatning oyoqqa turishi, fikriy ongliligi va kelajak masalalarini 
idrok qilishga erishish» yo‘lida fikriy inqilobga erishish. 

3. Inqilob – to‘ntarish, hukumatni yaratilgan ummat orqali qo‘lga 
kiritish. 

«Hizbut-tahrir al-islomiy» a’zolari ham boshqa diniy ekstremestik 
tashkilotlar kabi mavjud konstitutsiyaviy tuzumni ag‘darib tashlab, 
hokimiyatga kelishga intiladilar, yagona siyosiy, iqtisodiy va hududiy 
kenglik – xalifalik davlatini qurish ularning asosiy va so‘nggi 
maqsadlari bo‘lib hisoblanadi. 

G‘animlarimizning asosiy niyati 
O‘zbekistonda hukm surayotgan tinchlik va osoyishtalikni, 

jamiyatimizdagi bunyodkorlik muhitini, bugun biz barpo etayotgan 
farovon va osuda hayotni buzish, tobora kuchga kirayotgan davlatimizni 
ag‘darish, tanlagan yo‘limizdan qaytarishdir. Odamlarimizning yuragiga 
vahima va qo‘rquv solish natijasida ularning ertangi kuniga bo‘lgan 
ishonchini yo‘qotish, bir-biriga qarshi qo‘yish, mintaqamizda o‘z 
manfaati, o‘z siyosatini o‘tkazishdan iboratdir. Bular o‘z maqsadlariga 
erishish uchun, avvalo, sodda, bilimli va hayot tajribasi past kishilarning 
ongi va tafakkurini chalg‘itishga urinadi. Ularning muqaddas dinimizga, 
uning asl qadriyat va boyliklariga bo‘lgan qiziqish va intilishlaridan 
g‘arazli niyatlarda foydalanadi. Oxirgi to‘rt-besh yil davomida 
to‘plangan ma’lumotlar shuni ko‘rsatadiki, bunday maraz va qabih 
niyatli kuchlar va markazlar juda chuqur o‘ylangan, katta mablag‘ bilan 
ta’minlangan, uzoqni ko‘zlaydigan dastur va rejalarga, eng zamonaviy 
vosita va imkoniyatlarga ega. Ular o‘zining ta’siriga tushgan 
kishilarning miyasini zaxarlash maqsadida hech qanday sog‘lom aqlga 
sig‘maydigan buzg‘unchi aqida va g‘oyalarni, shu jumladan, «Hizbut- 
tahrir» oqimida keng tarqalgan xalifalik qurish da’vatini ishlatadi. 
Barcha musulmon diniga mansub xalqlar xalifalik deb nom olgan va 
bitta xalifa boshqaradigan diniy davlatga birlashib, Konstitutsiya va 
qonunlar o‘rniga o‘rta asrlarda hukm surgan aqida va odatlarga  itoat 



21 
 

qilish asosida yashab, kun ko‘rishimiz kerak emish. Lekin shuni 
unutmaslik kerakki, hech qaysi davlat, jahonning qaysi qit’asida 
joylashishidan qat’i nazar butun dunyo bozori va xalqaro 
hamjamiyatidan ajralgan holda va zamon talabiga kirayotgan talablarga 
itoat qilmasdan turib, o‘z kelajagini qura olmaydi. Bu haqiqat va u 
isbotlangan. 

Maraz, qabih niyatli kuchlar va markazlarning dastur va 
rejalari 

Maraz va qabih niyatli kuchlar va markazlar inson ongini 
zaxarlashga, ularning mafkuralarini buzishga qaratilgan. Ular eng qabih 
va g‘irrom vositalarni qo‘llash bilan o‘z maqsadlariga erishishga harakat 
qiladilar. Ularning dasturlari tuhmat va bo‘hton g‘oyalardan tashkil 
topib, jamiyatni parokandalikka olib kelishga qaratilgan. 

                    
Islom dini niqobi ostidagi zo‘ravonliklar 

 
O‘zbekiston Respublikasi Konstitutsiyasining 61-moddasida aniq 

ko‘rsatib qo‘yilgan: «Diniy tashkilotlar va birlashmalar  davlatdan 
ajratilgan hamda qonun oldida tengdirlar! Davlat diniy birlashmalarning 
faoliyatga aralashmaydi». Endi islom dini haqida gapiradigan bo‘lsak, 
unda nohaq haqorat qilish, birovning mulkiga hiyonat qilish birovga 
ziyon yetkazishni qoralanadi. 

Hozirgi vaqtda ba’zi bir siyosiy kuchlar, diniy ekstremestik oqimlar 
o‘zlarining qabih niyatlarini amalga oshirish maqsadida keng ommaning 
ongiga ta’sir qilish uchun dindan foydalanishga harakat qilib 
kelmoqdalar. 

Biz jahondagi barcha ezgu niyatli taraqqiyparvar xalqlar va millatlar 
bilan hamjihat bo‘lib, nafaqat g‘arb davlatlari balki, Yaponiya, Janubiy 
Koreya, Malayziya kabi rivojlangan Sharq mamlakatlarida bo‘lganidek 
dunyoviy erkin va farovon hayot qurishga intilmoqdamiz. 

Asosiy maqsadimiz mamlakatimizning demokratik tamoyillar, ilm-
fan yutuqlari, yuksak texnologiyalar asosida modernizatsiya qilish bilan 
birga muqaddas dinimizni, milliy o‘zligimizni asrab-avaylab yashashdan 
iborat. 

Millat va Vatan tuyg‘usi 
Vatan hissi shu Vatanning egasi bo‘lish, xalqni bilish, uning qadriga 

yetish, nimalarga qodir bo‘lishini tan olish, buyukligini e’tirof etishdan 
boshlanadi. Vatan va xalq egizak, mushtarak tushuncha. 

Vatan insonning kindik qoni to‘kilgan tuproq, uni kamol 
toptiradigan, hayotiga ma’no-mazmun baxsh ettiradigan tabarruk 
maskandir. U ajdodlardan avlodlarga qoladigan meros, eng aziz xotira. 
Vatan ota-bobolarimizning xoki poklari jo bo‘lgan, vaqti soati yetib har 
birimiz bosh qo‘yadigan muqaddas zamindir. Bunday qadriyatlarni 
anglash va avaylash Vatan tuyg‘usidan nishona. 

Millat tuyg‘usi – bu o‘z milliy qadriyatlari, tarixi, madaniyati, 
san’ati, fan va boshqa an’ana, marosimlaridan faxrlanish hissidir. 

 
Vatanparvarlik, insonparvarlik 

va o‘z millatiga  sadoqat – shaxs ma’naviyati mezonlari 
 

Vatanparvarlik haqida so‘z yuritishdan avval Vatan tushunchasiga 
izoh berish maqsadga muvofiq. Vatan aslida arabcha so‘z bo‘lib, ona 
yurt ma’nosini anglatadi, shu ma’noda olib qaraydigan bo‘lsak, 
O‘zbekiston – o‘zbek xalqining Vatani, muqaddas sajdagohidir: 

Dunyo bo‘ldi chamanim manim, 
O‘zbekiston Vatanim manim. 
Vatan – bu inson va uning avlod-ajdodlari kindik qoni to‘kilgan 

muqaddas dargohdir. Vatan – bu ajdodlar maskani, el-yurt, xalq voyaga 
yetgan, uning tili, tarixi, madaniyati, urf-odatlari, qadriyatlari 
chinakamiga shakllanib, o‘sib, kamol topib boradigan zamindir. 

Vatan deganda hamisha o‘zimiz tug‘ilib o‘sgan, ko‘z ochib ko‘rgan, 
ta’lim-tarbiya olib voyaga yetgan, necha-necha avlod-u ajdodlarimiz 
yashab o‘tgan, ularning aql-idroki, mehnati sarf qilingan yurt ko‘z 
oldimizga keladi. 

Vatan ona kabi aziz va mukarramdir. Vatan insonga baxt-iqbol 
beradigan zamindir. Abdulla Avloniy aytganidek: «Har bir kishining 
tug‘ilib o‘sgan shahar va mamlakatini shul kishining vatani deyilur. Har 
kim tug‘ilgan, o‘sgan joyini jonidan ortiq suyar. Biz turkistonliklar o‘z 
vatanimizni jonimizdan ortiq suyganimiz kabi arablar Arabistonlarini, 
qumlik issiq cho‘llarini, eskimuslar shimol taraflar, eng sovuq qor va 
muzlik yerlarini boshqa yerlardan ziyoda suyarlar. Agar suymasalar edi, 
havosi yaxshi turonlik oson yerlarga o‘z vatanlarini tashlab hijrat 
qilurlar edi». 

Vatan – bu xalqning o‘tmishi, buguni va kelajagidir. Vatan – 
muqaddas qadriyat. Taraqqiyot vatandan boshlanadi. U insonning kindik 
qoni to‘kilgan joy, insonni ijtimoiy yetimlikdan asrovchi manzil, 

ma’naviy kamolot va fuqarolik maydoni, hayot maktabi, farovonlik va 
baxt-saodat o‘chog‘idir. 

Vatan mehrini, vatan sehrini, uning mo‘tabarligi-yu ulug‘vorligini 
so‘z bilan ifodalash qiyin. 

Mustaqil Respublikamiz fuqarolari, xususan, yoshlari ruhiyatida 
vatanparvarlik va insonparvarlik tuyg‘ularini shakllantirish, ularni 
rivojlantirish demokratik, adolatli va huquqiy jamiyatni barpo etishning 
muhim kafolati sanaladi. Shuning uchun vatanparvarlik va 
insonparvarlik tuyg‘ularini shakllantirish butun tarbiyaviy ishimizning 
muhim yo‘nalishlaridan biri bo‘lib qolmog‘i lozim. 

Biz hayotga katta orzu umidlar bilan kirib kelayotgan yoshlarimizga 
bir haqiqatni, ya’ni «Sening Vataning bitta, barchamizga aziz, betakror 
mana shu – O‘zbekiston. Ota-bobolaringning xoki shu yerda yotibdi. 
Shu muqaddas zamin seni dunyoga keltirgan, sen uni obod etishing, 
himoya qilishing shart. Nafaqat sening o‘z hayoting, balki senga umid 
ko‘zini tikib turgan ota-onang, opa-singillaring, yosh go‘daklar, nuroniy 
qariyalarimizning hayoti ham ana shu burchingni nechog‘lik ado 
etishinga bog‘liq» degan tushunchani ular qalbiga, ong-u shuuriga 
singdirishimiz darkor. Yurtimizda millatlararo totuvlikni mustahkam-
lash, tili, dini, millatidan qat’i nazar shu zamindagi barcha insonlarning 
o‘zaro mehr-oqibatli bo‘lib yashashi, jamiyatimizda hech kim, birinchi 
galda, yordam va ko‘makka muhtoj bo‘lgan insonlar o‘zini yolg‘iz 
sezmasligi uchun barchamiz hissa qo‘shishimiz kerak. «O‘z uyingni 
o‘zing asra» degan shiorning ma’nosini keng va chuqur aniqlab, go‘zal 
va betakror Vatanimizning tinchligini, xalqimiz osoyishtaligini ko‘z 
qorachig‘imizday saqlashimiz zarur. 

Biz intilayotgan  hayot 
Biz jahondagi barcha ezgu niyatli, taraqqiyparvar xalqlar va millatlar 

bilan hamjihat bo‘lib, nafaqat g‘arb davlatlari, balki Yaponiya, Janubiy 
Koreya, Malayziya kabi rivojlangan Sharq mamlakatlarida bo‘lganidek 
erkin va farovon hayot qurishga intilmoqdamiz. 

Biz tanlagan yo‘l 
Mustaqil O‘zbekiston o‘z taraqiyot yo‘liga ega. Hayotning o‘zi 

O‘zbekistonliklarning tanlagan yo‘li to‘g‘ri ekanligini tasdiqlamoqda. 
Bu yo‘lni xalqimiz o‘z ixtiyori bilan tanlagan va uni bu yo‘ldan hech 
qanday kuch qaytara olmaydi. Osoyishta turmushimizni buzishga 
qaratilgan kuch taraqqiyot sari odimlayotgan xalqimiz ongini o‘zgartira 
olmaydi. Uni o‘z iymoni, e’tiqodidan chalg‘ita olmaydi. Biz ozod va 
obod Vatan, erkin va farovon hayot barpo etmoqdamiz. Milliy istiqlol 

mafkurasi asosida milliy istiqlolning asosiy g‘oyalari amalga 
oshirilmoqda. Ular: yurt tinchligini ta’minlash va asrash, xalq farovon-
ligini ta’minlash va yuksaltirish, ijtimoiy hamkorlikni ta’minlash, 
mamlakatlararo totuvlikni ta’minlash, dinlararo bag‘rikenglikni 
shakllantirishdir. 

Biz tanlagan yo‘l kimlarga yoqmaydi: 
1. Islom xalifaligini tiklab, uning bayrog‘i ostida musulmon 

xalqining yangi imperiyaga birlashtirishga urinayotgan ekstremist, 
aqidaparastlarga; 

2. Tariximizni, milliy qadriyatlarimizni va dinning mohiyatini 
soxtalashtirishga urinayotgan fundamentalistlarga; 

3. Yosh mustaqil davlatni sobiq ittifoqqa birlashtirish g‘oyasi bilan 
yashagan fanatlarga; 

4. Axloqsizlik g‘oyalarini yoyib, xalqni ma’naviy jihatdan buzishga 
intilayotgan qora kuchlarga; 

5. Turli mafkuraviy vositalar orqali mintaqaviy va davlatlararo 
mojarolarni keltirib chiqarishga qaratilgan turli terroristlik harakatlarga 
yoqmaydi. 

O‘zbekistonning o‘tmishi, buguni va yorqin kelajagiga ishongan, 
tinchliksevar va taraqqiyparvar siyosatni yuritib, O‘zbekiston bilan 
iqtisodiy, siyosiy, ma’naviy va madaniy hamkorliklarni o‘rnatgan 
mamlakatlarga esa bizning tanlagan yo‘limiz yoqadi. Odatda kishilar 
ko‘pincha ikki ishda katta xatoga yo‘l qo‘yadilar. Birinchisi: yoshlarni 
hali yosh deb, ularga ishonmaganida, ikkinchisi: keksalarni qariya deb 
chetga surib qo‘yganida. Yoshlarda kelajakka intilish bilan bog‘liq 
bo‘lgan katta tashabbus, kuch va g‘ayrat bo‘ladi. Keksalar esa hayot 
yo‘lida ko‘p issiq va sovuq kunlarni boshdan kechirib, boy tajriba 
orttirgani uchun ularda uzoqni o‘ylab, bosiqlik bilan ish qilish, yetti 
o‘lchab bir kesish singari ma’naviy boylik va yetuk tafakkur salohiyati 
bor. O‘zbeklarning «qari bilganni pari bilmas» degan hikmatida ko‘p 
ma’no bor. Yoshlarning tashabbusi, kuchi, g‘ayrati keksalarning boy 
hayotiy tajribasi bilan bog‘langandagina yaxshi ijobiy samara beradi. 
Keksa avlodning bilimi, hayot tajribasi yoshlar uchun ma’naviy kamolot 
va ibrat maktabidir. 

Jadidchilar ma’rifatparvarlik harakatining  xalq ma’naviyatini 
ko‘tarishda tutgan o‘rni  

Ma’rifatning lug‘aviy ma’nosi bilish, tanish, bilim demakdir. 
Boshqacha aytganda, ma’rifat bilmoq, kishilarning ong-bilimini, 
madaniyatini oshirishga qaratilgan ta’lim-tarbiya jarayonidir. Ma’rifat 

so‘zining ma’nosi maorifdir. Ma’rifat atama sifatida tabiat, jamiyat va 
inson mohiyati haqidagi turli-tuman bilimlar, ma’lumotlar majmuasini 
bildiradi. Ma’rifatli degani bilimli, muayyan sohada ma’lumoti bor, 
demakdir. Fanlar chuqur va keng rivojlanib borayotgan hozirgi davrda 
bilim va ilmga intilgan har bir kishi, talaba, fan namoyandasi ilmning, 
ya’ni ma’rifatning ma’lum sohasinigina egallashga erisha oladi.  

Jamiyatda ma’rifat, ya’ni bilim ma’rifatparvarlar orqali yoyiladi. 
Ma’rifatparvar ma’rifat uchun kurashuvchi, ilm, bilim chirog‘ini 
yoquvchi,  ma’rifat homiysi va tarafdori demakdir. 

Turkiston ma’rifatchilik maktabi boy o‘tmish va ulkan merosga ega. 
Mahmudxo‘ja Behbudiy, Munavvarqori Abdurashidxon o‘g‘li, 
Abdulqodir Shakuriy, Ashurali Zohiriy, Saidrasul Saidaziziy, Is’hoqxon 
Ibrat va Ahmad Donishlar XIX asr oxirlarida faoliyat boshlab, 
mamlakatni, xalqni milliy zulm va qoloqlikdan xalos etishning yagona 
yo‘li ma’rifatda deb bildilar. Bu fidoyi zotlar mustabid tuzum va 
jaholatga, ma’naviy qullik va zulm-zo‘ravonlikka qarshi bor kuchlari 
bilan kurash olib bordilar. Bu ma’rifatparvar bobolarimiz dunyo kezib, 
dunyo xalqlarining ilm-u urfoni, madaniyati bilan tanishib, mustamlaka 
o‘lkani, uning kishanlarini ilm chirog‘i bilangina parchalamoq 
mumkinligini chuqur his etdilar. Shu sababli ham, eng avvalo, 
yurtimizda maktab-maorif ishlarini rivojlantirishda ham amaliy, ham 
nazariy jihatdan azm-u shijoat namunasini ko‘rsatdilar. 

Jadidchilarning qismati chor hukumati, vaqtli hokimiyat va, ayniqsa, 
sobiq Sho‘rolar tuzumi davrida nihoyatda fojiali bo‘ldi. Ularning 
ko‘pchiligiga yuqorida bayon qilingan talablari uchun millatchi, 
«panturkist» degan tamg‘a bosilib, qatag‘on qilindi, jadidlar g‘oyalari va 
harakatiga qora chiziq tortildi. Uning zaminlari shakllanishi tarzini 
o‘rganishga intilganlar ham tazyiq ostiga olindi. Mustaqillik sharofati 
bilan Turkiston xalqlarining erki, mustaqilligi, milliy davlatchilik 
g‘oyalari, ma’rifati uchun kurashgan vatanparvarlarning muborak 
nomlari tiklandi, asarlari chop etildi. Jadidlarning g‘oyalari o‘lmas 
g‘oyalar bo‘lgani uchun ham mustaqillik bilan birga hayotimizga qayta 
kirib keldi. 

 
Ma’naviy barkamol shaxs tarbiyasi – jamiyat 

ma’naviyatining asosi 
 

Erksevar xalqimiz mustaqillik tufayli o‘z yeri, o‘z tili, o‘z diniga ega 
bo‘ldi, milliy g‘ururi, izzat-obro‘si tiklanib, endilikda qadriyatlarimiz, 



26 
 

ma’naviy merosimizdan bahramand bo‘lmoqdamiz. Mustaqillik va 
ma’naviyat bir-biriga g‘oyat bog‘liq tushunchalardir. Ma’naviyati buyuk 
xalqni qul qilish, abadiy istibdod zulmi ostida saqlash mumkin emas. 
Bunday ma’naviyatning kamol topishi, qalblarga singishi uchun 
mustaqillikni mustahkamlash ham lozim bo‘ladi. Kelajagi buyuk davlat 
buyuk ijtimoiy-iqtisodiy islohotlar, qudratli ma’naviyat zamirida 
vujudga keladi. Har bir alohida shaxsning va butun millatning ma’naviy 
kamoloti orqali demokratik huquqiy davlat barpo etiladi. Davlatimiz 
rahbari shu bois ham ma’naviyat va ma’rifatga doimo katta e’tibor berib 
kelmoqda. Shu oqilona siyosat tufayli xalqimiz o‘zligini tanib, o‘z 
shajarasini idrok etmoqda, tarix oldidagi vazifasini anglab olmoqda. 

Inson ma’naviyatini yuksaltirmasdan turib, xalqimiz hayoti va 
turmushi yuksalishida hamda mamlakatimiz taraqqiyotida 
muvaffaqiyatlarga erishish qiyin. Islohotlarning birinchi bosqichida 
milliy ma’naviyatni yuksaltirish yo‘lida ko‘zlangan maqsad to‘la amalga 
oshirildi va ikkinchi bosqichda amalga oshirilishi lozim bo‘lgan 
vazifalarga zamin hozirlandi. Ma’naviy, mafkuraviy parokandalik 
davriga barham berildi.  

Ma’naviy tarbiya sohasida ko‘zbo‘yamachilikka yo‘l qo‘yish 
nihoyatda xatarli. Ma’naviyat jamiyat hayotining shunday bir nozik, 
ahamiyatli sohasiki, bu borada xo‘jako‘rsinga ish qilish iqtisodiy va 
siyosiy sohalarda kutilmagan turli inqirozlarni keltirib chiqarishi 
mumkin. Ayniqsa, bu sohada o‘zi bo‘larchilik va lo‘ttibozlikka yo‘l 
qo‘yib bo‘lmaydi. Kishilarda, xususan, yoshlarda yangi ma’naviyatning 
shakllanishi ancha murakkab va mashaqqatli jarayon hisoblanadi. Buni 
amalga oshirish uchun keng ko‘lamli madaniy, tarixiy, ma’rifiy, 
tarbiyaviy ishlarni amalga oshirish kerak bo‘ladi. Eski tuzum sharoitida 
tarkib topgan ma’naviy inqirozga barham berish, yangicha tafakkurga 
ega bo‘lgan insonni shakllantirish murakkab, muayyan davrni talab 
qiluvchi, asta-sekin amalga oshadigan jarayon bo‘lganligi sababli 
tarixning burilish davrlarida jamiyat hayotida ma’naviy bo‘shliq 
holatlari ham yuzaga kelishi tabiiydir. Bu bo‘shliq jamiyat uchun 
iqtisodiy, siyosiy inqirozga nisbatan ancha xatarliroq kechadi. Bunga 
keyingi vaqtlarda yuz bergan mudhish voqealar yaqqol misol bo‘la 
oladi. Shu sababli tarixiy burilish davrlarida obyektiv tarzda yuzaga 
keladigan bunday holatlarni chuqur anglab, ularga to‘g‘ri munosabatda 
bo‘lish lozim. Mamlakatimiz rahbariyati buni to‘g‘ri anglab, bunday 
holatlarning qalqib yuzaga chiqishining oldini faqat odamlarimiz, 
avvalambor, yoshlarimizning iymon-e’tiqodini mustahkamlash, irodasini 

baquvvat qilish, ularni o‘z mustaqil fikriga ega bo‘lgan barkamol 
insonlar etib tarbiyalash orqaligina olish mumkinligini, mustaqillik 
tafakkuri, ma’naviyatini shakllantirish, maqsad, vazifa, vositalari, 
yo‘llarini izlab topish, hayotga joriy etish orqali hal etish mumkinligini 
ta’kidlab kelmoqda. Zotan, yosh mustaqil mamlakatimizning kelajagi 
uchun ma’naviyati yuksak, barkamol insonlar zarur. Shuning uchun ham 
yurtboshimiz «Yuksak ma’naviyat – kelajak poydevori» degan hikmatli 
shiorni yanada balandroq ko‘tardiki, yuksak ma’naviyat mustaqillikni 
mustahkamlash, rivojlantirish va takomillashtirish uchun muhim va 
zaruriy tamoyillardan biri bo‘lib qoldi. 

Ma’naviyatli va e’tiqodli kishilar o‘z maslagi, vatani uchun jonini 
fido qilishga ham tayyordirlar. 

Bozor munosabatlarida ham yuksak ma’naviyatli va axloq-odobli, 
iqtidorli, bilim saviyasi yuqori va chuqur, zukko, ishbilarmon, ishchan 
kishilar zarur. Ma’naviyati qashshoq, ma’naviy-axloqiy jihatdan sust, 
bilim saviyasi yuzaki va past, ishning ko‘zini bilmaydigan kishilar bozor 
munosabatlarida ko‘zlangan maqsadga erisha olmaydilar. Bundan 
xulosa shuki, hech kechiktirmay, ikkilanmay ma’naviy-ma’rifiy tarbiya 
masalasi haqida o‘ylash, uni to‘g‘ri yo‘lga solish vazifasi kelib chiqadi. 
Bunda biz ma’rifatparvar Abdulla Avloniyning: «Tarbiya bizlar uchun 
yo hayot – yo mamot, yo najot – yo halokat, yo saodat – yo falokat 
masalasidir», degan o‘gitiga amal qilishimiz zarur. Mustaqillikka 
erishib, ma’naviyat va ma’rifat masalalariga birinchi darajali ahamiyat 
berishimiz mustaqillikni mustahkamlash vazifalari, tarbiya sohasida 
sog‘lom avlod, ma’naviy barkamol inson, komil inson kabi 
tushunchalarga izoh berishni, ularning mohiyatini ochib berishni taqozo 
etmoqda. Yuqorida aytganimizdek, ular mohiyati birday tushunchalar. 
Insonni to‘g‘rilikka, halollikka, poklikka, vatanparvarlik va 
insonparvarlikka, ezgulikka va yuksak axloqlilikka yo‘llash bu 
tushunchalarning mohiyati va mazmunini tashkil etadi. Hozirgi kunda 
bu masalalarga birinchi darajali ahamiyat berishimizning boisi iymoni, 
e’tiqodi va axloqiy fazilatlari, ma’naviyati kuchli, milliy mas’uliyat 
tuyg‘usi qalbida chuqur ildiz otgan, ma’naviy barkamol fuqarolarga ega 
mamlakatgina mustaqil va barqaror rivojlana oladi. Buyuk kelajak 
ma’naviy barkamol insonlarga tayangandagina yaratiladi, qad ko‘taradi. 
Boshqacha aytganda, ma’naviy barkamol insonlargina buyuk kelajakni 
yarata oladilar. Shuning uchun ma’naviy barkamol insonni, sog‘lom 
avlodni tarbiyalash muhim va dolzarb masala. Bu masalada 
yurtboshimizning quyidagi sabog‘i ibratlidir: «Biz sog‘lom avlodni 

tarbiyalab, voyaga yetkazishimiz kerak. Sog‘lom kishi deganda faqat 
jismoniy sog‘lomlikni emas, balki sharqona axloq-odob va 
umumbashariy g‘oyalar ruhida kamol topgan insonni tushunamiz». Bu 
fikrlardan ko‘rinib turibdiki, sharqona odob-axloq va umumbashariy 
g‘oyalarni ongiga singdirib olgan kishi yuksak ma’naviyatli, ya’ni 
ma’naviy barkamol, komil inson hisoblanadi. Ma’naviy barkamollik 
insonning dunyoqarashi, e’tiqodi, ruhiyati, xulq-atvor normalari, axloq-
odobi bilan bevosita aloqadorligi bois ajralib turadi. Ma’naviy barkamol 
kishilar xalq taqdiri va farovonligi, vatan taqdiri va uning ravnaqini 
o‘ylaydilar. Ular mutelikda, qaramlikda yashashni istamaydilar. 
Ma’naviy barkamol inson shon-shuhrat, mansab, moddiy boylik ketidan 
quvmaydi, moddiy qiyinchiliklarga duch kelganda qaddi bukilmaydi, 
uyushtirilgan tuhmat-u fitnalar uning ruhini tushira olmaydi. Demak, har 
qanday shum taqdir va qismat pokiza, mard, ma’naviy barkamol inson 
ma’naviyatini buza olmaydi, balki mustahkamlaydi, chiniqtiradi. 
Yuksak darajadagi ma’naviyatga ega inson fidoyilik, jasorat, mardlik, 
o‘z xalqini sevish, Vatanni qadrlash, ajdodlari bilan faxrlanish kabi 
olijanob fazilatlari bilan ajralib turadi. Insonning insonligi, birinchi 
navbatda, uning ma’naviy-axloqiy jihatdan barkamolligi, pokligi bilan 
belgilanadi. Ma’naviy-axloqiy barkamollikning asosiy qirralariga 
yuqorida aytilganlardan kelib chiqib, quyidagilarni kiritish mumkin: ota-
onasi, farzandlari, qarindoshlari, xullas, butun oila a’zolari, qo‘ni-
qo‘shnilari, mahalla-ko‘yi, qishloqdoshlari va butun mamlakat xalq 
farovonligi haqida qayg‘urishi, tevarak-atrofdagi insonlar unga kerak 
bo‘lganligi singari o‘zi ham ularga kerakli bo‘lishga intilishi, odob-
axloqi, fe’l-atvorini yoqimli qilishni insoniy burch deb hisoblashi, ota-
bobolardan, ajdodlardan yodgor bo‘lib qolgan madaniy merosni 
qadrlashi, milliy qadriyatlarni e’zozlash va ularga sodiq bo‘lib qolishi, 
vatanparvarlik, xalqparvarlik, insonparvarlik tuyg‘ularining barqaror 
bo‘lishi, o‘zaro muomala-munosabatda o‘rnak bo‘lishga moyillik, 
birovning og‘irini yengil qilishni odat qilishi, umumxalq ma’qullagan va 
hukumat tomonidan qonuniy qabul qilingan Konstitutsiyani hurmat 
qilishi va unga sadoqat namunalarini amalda ko‘rsatishi, Vatanni 
himoya qilishi, boshqacha aytganda, harbiy-vatanparvarlik tuyg‘ulari 
bilan yashashi, diyonat va adolat, mehr-shafqat va ezgulikni himoya 
qilishi, va’daga vafoli bo‘lishi va boshqalar kiradi. Ma’naviy-ma’rifiy 
barkamollikning qirralari va mezonlari qatoriga mustaqillik tafakkuri va 
milliy iftixor ham kiradi. Ma’naviy-ma’rifiy barkamollikning 
qirralaridan biri milliy iftixordir. Milliy g‘urur bu milliy iftixordir. 

Milliy g‘urur o‘z xalqining bir necha ming yillar davomida yaratib 
kelgan barcha moddiy va ma’naviy boyliklari, tarixiy merosi, urf-
odatlari, an’analari, odob-axloqi, turmush tarzi, yuksak ma’naviyati, 
barcha tarixiy yutuqlari va saboqlariga cheksiz hurmat va e’zoz bilan 
munosabatda bo‘lish, avaylab-asrashdir. O‘z xalqining tarixini, milliy 
qadriyatlarini, tilini, istiqbol manfaatlarini bilmagan, qadrlamagan, 
milliy mansubligini unutgan, o‘z millatining istiqboli uchun 
qayg‘urmaydigan, kurashmaydigan kishilarda milliy g‘urur ham, millat 
bilan faxrlanish ham, millatparvarlik ham bo‘lmaydi. Bunday kishilarni 
ma’naviy barkamol inson deya olmaymiz. Komil inson biz uchun 
idealdir. U barcha dunyoviy va ilohiy bilimlarni egallagan, ruhi mutlaq 
ruhga tutash, fayz-u karomati serob, qalbi ezgu tuyg‘ularga limmo-lim 
to‘la pokiza zot. Komil inson odamzod orzu qilgan jamiki ezgu 
xislatlarning ifodachisi. Komil insonlar jamiyatning tirik vijdonlaridir. 
Kishilar ularga qarab xushyor tortadilar, dunyo behudaligidan o‘zlariga 
kelib, o‘z qalblariga, o‘z qilayotgan ishlariga razm soladilar, tavba-
tazarru qiladilar. Komil insonlarning af’olu a’moli insonlar diliga 
quvvat, ko‘ziga nur bag‘ishlagan. Komil inson haqida tasavvuf 
adabiyotida ko‘p asarlar bitilgan. Ana shunday kishilardan biri XIII 
asrda yashagan Aziziddin Nasafiy bo‘lib, «Insoni komil» nomli 
risolasida komil insonga ta’rif berib shunday yozadi: «Bilgilki, komil 
inson deb shariat va tariqat va haqiqatda yetuk bo‘lgan odamga aytadilar 
va agar bu iborani tushunmasang, boshqa ibora bilan aytayin: bilgilki, 
komil inson shunday insondirkim, unda quyidagi to‘rt narsa kamolotga 
yetgan bo‘lsin: yaxshi so‘z, yaxshi fe’l, yaxshi axloq va maorif». Bu 
sifatlar bilan ziynatlangan odam yolg‘on, riyo va badkirdorlikdan 
chekinadi, hamma vaqt ezgu niyat bilan yashab, ezgu ishlarga tayyor 
turadi. Yaxshi sifatlarni egallab borgan odam komil inson martabasiga 
ko‘tarila oladi. Komil inson – insonlarning eng mukammali, eng oqili va 
donosi. Komil inson insonlar jamiyati ichidan yetishib chiqadigan 
mo‘tabar zotdir. Insonlar komillikka axloqiy-ma’naviy poklanish 
jarayonida erishadilar. Komillikning belgisi haq yo‘lidan borib, xalqqa 
foyda keltirishdir. Kishi o‘z so‘zi, amaliy ishlari, niyati bilan qanchalik 
odamlarga foyda keltirsa, yomonlarni to‘g‘ri yo‘lga solsa, haq yo‘lida 
fido bo‘lsa, u shuncha komil bo‘ladi. Komil, barkamol insonni 
tarbiyalash, voyaga yetkazish haqida musulmon sharqi axloqi tarixida 
inson hayoti uchun dasturulamal, qo‘llanma vazifasini o‘tagan ko‘p 
pandnomalar, xalq kitoblari mavjud bo‘lgan. Shulardan ba’zilarini sanab 
o‘tamiz. Chunonchi, Kaykovusning «Qobusnoma», Sa’diyning 

«Guliston», «Bo‘ston», Amir Temurning «Temur tuzuklari», 
Abdurahmon Jomiyning «Bahoriston», Alisher Navoiyning «Mahbub 
ul-qulub», Husayn Voiz Koshifiyning «Axloqi muhsiniy» va 
boshqalarni ko‘rsatishimiz mumkin. Bu asarlarning ko‘pchiligida odil 
shoh va adolat, halollik, soflik, poklik, to‘g‘rilik, rostgo‘ylik, 
insonparvarlik, ma’rifatli bo‘lish kabi insonning sharqona fazilatlari 
berilgan. Shu tariqa o‘tmishda komil insonning o‘ziga xos axloq kodeksi 
ishlab chiqilgan bo‘lib, bu sifatlarga ega bo‘lish har bir odamning orzu-
armoni deb qaralgan. Komil inson haqidagi g‘oyalar katta ijtimoiy-
axloqiy ahamiyatga ega bo‘lgan. U insonni sharafli, ezgulik va buyuk 
xayr ruhida tarbiyalash, mehr-u muhabbat, vafo va sadoqatni 
kuchaytirishga xizmat qilib keldi. Har zamon, har lahzada insonlarga 
ularning insonligini eslatib, yovuz, qabih ishlar, nojo‘ya xatti-harakat va 
qiliqlardan saqlanishga ko‘maklashdi, ularda iymon va vijdon binosining 
paydo bo‘lishini ta’minladi. Bizningcha, ayni shu xislat va fazilatlarni 
yoshlarimiz ongiga singdira borilishi ularni barkamol, sog‘lom va komil 
inson ruhida tarbiyalashda muhim ahamiyat kasb etadi. Mustaqillik 
ruhida yangicha fikrlaydigan fozil, komil inson, eng avvalo, fuqarolik 
burchini a’lo darajada his etadigan shaxs bo‘lishi darkor. Sodda qilib 
aytganda, har qaysi komil inson, har birimiz: «Shu davlat, shu jamiyat 
menga nima berdi?» deb emas, balki: «Men o‘zim Vatanimga, el-u 
yurtimga nima berdim?» deb o‘ylashimiz va har dam shu aqida bilan 
yashashimiz kerak. 

 
Iymon, diyonat, adolat, mehr-shafqat, e’tiqod, poklik, halollik va 

vafodorlik – shaxsning ma’naviy fazilatlari 
 

Ma’naviy-axloqiy fazilat sifatida esa iymon faqat odamzotgagina xos 
ruhiy hodisa jumlasiga kiradi. Inson, odamzotdan tashqari hech bir 
maxluqotda iymonning o‘rni-tagi ham yo‘q. Binobarin, odamzot jamiki 
boshqa jonzotlardan biror bir narsaga ishonib, uni muqaddas deb bilishi, 
ya’ni iymon keltirishi bilan ajralib turadi. Iymon kishi ma’naviyatining, 
axloqining o‘q ildizi, poydevori, negizidir. Iymondan mahrum 
kimsaning aqli nechog‘lik o‘tkir, irodasi naqadar cho‘ng bo‘lmasin va 
shular tufayli o‘zligidan qanchalik mag‘rurlanmasin, u chinakam 
insonlar qatoriga hech qachon kiritilmagan, kiritilmaydi ham. Zero, 
iymonsiz odam na Allohdan qo‘rqadi va na bandalardan uyaladi. U o‘z 
nafsining itoatkor quli bo‘lib, har qanday razolat va pastkashliklardan 
qaytmaydi. 

Diniy iymon bilan birga inson tajribasi, bilimi tufayli yuzaga kelgan 
dunyoviy iymon ham bor. Dunyoviy iymon mazmunini olam va odam 
haqida so‘nggi ikki yarim ming yil mobaynida kashf etilgan ilmiy-
falsafiy bilimlar, mehnat ahlining to‘plagan hayot tajribasi, ijtimoiy 
xotirasi, turli-tuman udumlar, urf-odatlar, rasm-rusumlar, an’analar va 
ular zamiridagi bilimlar tashkil etadi. Dunyoviy iymonning o‘zagi 
odamiylikdan iborat bo‘lib, uning tarkibiga kiradigan unsurlar, qirralar, 
jihatlar g‘oyat turli-tumandir. Odamiylik deganda xalqimiz uzoq tarixi 
davomida turli sinovlardan o‘tib sayqal topib kelayotgan va faqatgina 
ijobiy fazilatlar tarzida e’zozlanadigan axloqiy qadriyatlarni tushunsak 
bo‘ladi.  

O‘zbekiston mustaqillikka erishgan shu kunlarda odamlarda, ayniqsa, 
yosh avlodda poklik va halollik odobini mustaqillik ruhida shakllantirish 
vazifasi turibdi. Insonning insonligi uning pokligi va halolligi bilan 
o‘lchanadi. Shuning uchun ota-bobolarimiz hamisha pok va halol 
bo‘lishga da’vat etib kelishgan, halol bilan haromni farqlash to‘g‘risida 
nasihat qilishgan. Bu musulmon odami, xususan, o‘zbek xalqi axloq-odob 
qonuniyatining asosini, boshqacha aytganda, iymonning negizini tashkil 
etadi. Poklik va halollik esa iymonning asosiy belgilaridan biridir. Poklik 
va halolliksiz iymonli bo‘lish mumkin emas. Iymonli bo‘lishning o‘zi esa 
insonning pokligi va halolligiga yo‘g‘rilgandir. Pok va halol bo‘lmagan 
odamdan ezgulik chiqmaydi, unda mehr-u shafqat, oriyat, nomus, sharm 
va hayo bo‘lmaydi. Ko‘rinadiki, iymonning barcha belgilari asosida 
poklik va halollik yotar ekan. Mana shuning uchun ham bizning ota-
bobolarimiz poklik va halollikka alohida e’tibor berganlar. Madaniy va 
ma’naviy meros o‘zaro bir-biridan farq qilsa-da, ularning o‘rtasiga o‘tib 
bo‘lmas «Xitoy» devorini qo‘yish ham mumkin emas, madaniy merosni 
barpo etishning zamirida ham ma’naviyat, ya’ni insonning ma’naviy-
ruhiy bilimlari, qobiliyati, iste’dodi, aqli, empirik va nazariy bilim 
tajribalari, mehnat malakasi kabi boshqa ma’naviy faoliyatlari yotadi. 
Madaniy va ma’naviy meros o‘rtasida umumiylik ham, farqli tomonlar 
ham mavjud. Ayni paytda ular o‘rtasida yuqorida aytilgan aloqadorlik, 
bog‘liqlik, o‘zaro munosabat, ta’sir bor. Shuningdek, madaniy meros o‘z 
ko‘lami jihatidan ma’naviy meros tushunchasidan kengroq.  Madaniy 
merosda ko‘proq umumiylik ustunlik qilsa, ma’naviy merosda 
xususiylik ustunlik qiladi. Madaniy meros umuman madaniyat 
yutuqlarini o‘z ichiga qamrab olsa, ma’naviy meros ma’naviy madaniyat 
yutuqlarini o‘z ichiga qamrab olishi bilan farqlanadi. Madaniy 
merosning qadri abadul abad tushmaydigan qismiga milliy qadriyat 

deyiladi. Ana endi asta-sekin ma’naviy meros tushunchasiga 
yaqinlashmoqdamiz. Ma’naviy boyliklar avloddan-avlodga, bir 
tuzumdan ikkinchi tuzumga meros sifatida o‘tadi va jamiyat, uning 
ma’naviy taraqqiyotiga katta ta’sir ko‘rsatadi. Ma’naviy meros deb uzoq 
va yaqin o‘tmishdagi, hozirgi davrdagi ma’naviy jihatdan g‘oyat 
qimmatli, o‘chmas iz qoldiradigan, mangu yashaydigan, butun ijtimoiy 
manfaati va ehtiyojiga, ezgulikka xizmat qiladigan umuminsoniy 
ma’naviy boyliklarga aytiladi. Ma’naviy meros ma’naviy qadriyat 
sifatida namoyon bo‘lib, unga ilm-fan, jumladan, falsafa, adabiyot, 
san’at, axloq, dindagi real, dunyoviy ta’limotlar, hurfikrlik va boshqalar 
kiradi. Ma’naviy meros zamonlar o‘tishi bilan o‘z qadrini yo‘qotmaydi, 
balki sifat jihatdan yangi ahamiyat kasb etadi. Ma’naviy meros kishilar 
ongiga, ichki dunyosiga, his-tuyg‘usiga ta’sir etib, ular ongini boyitadi, 
axloq-odobini ezgulik sari yetaklaydi. Ma’naviy meros biror xalq, 
millat, uning vakillari tomonidan yaratilib, so‘ng umuminsoniyatning 
ma’naviy boyligiga, merosiga aylanib qoladi. Markaziy Osiyo 
xalqlarining o‘tmish avlodlari qoldirgan ma’naviy meros bunga misol 
bo‘la oladi. Ma’naviy merosimiz jihatidan jahondagi oldingi o‘rinlardan 
birini egallaymiz.  

Sivilizatsiyaning o‘zi insoniyatning madaniyati va ma’naviyati 
taraqqiyoti bosqichlarida ro‘y beruvchi sifat jihatidan yangi bosqich 
bo‘lib, kishilik jamiyati tarixida chuqur iz qoldiradi. Sivilizatsiya – 
ma’lum bir tarixiy bosqichda insoniyatning madaniyat taraqqiyotida 
yaratgan, erishgan, qo‘lga kiritgan sifat jihatidan yangi, yuqori yutuqlari 
majmui. Sivilizatsiyaning madaniyatdan farqi shundaki, u o‘ziga xos 
bo‘lgan, o‘zgalardan tubdan farq qiladigan, ammo o‘z davri 
taraqqiyotida takrorlanmas iz qoldiradigan fan, madaniyat, texnika, 
ijtimoiy ong, ma’naviyat va boshqa sohalardagi buyuk, yuqori 
ko‘rsatkich hisoblanadi. Uning xarakterli tomoni shundaki, u o‘zidan 
oldingisini qabul qilmaydi, balki sifat jihatidan yangi, unga 
o‘xshamagan o‘zgarishlarni vujudga keltiruvchi jarayon hisoblanadi. 
Sivilizatsiya har bir xalqning yoxud jamiyatning, tarixiy bosqichning 
o‘ziga xos tarixiy-madaniy rivojlanishi, shakllangan qadriyatlari, 
tafakkur taraqqiyoti hisoblanadi. hozirgi davrda ilmiy adabiyotda uni 
«Sharq» va «G‘arb» sivilizatsiyasiga bo‘lish qabul qilingan. Insoniyat 
tarixidagi bu sivilizatsiyalar hind, konfutsiylik, buddaviylik, musulmon 
yoki katolik, pravoslav va hokazolarning paydo bo‘lishi shaklida 
namoyon bo‘lgan. Bugungi sivilizatsiya insoniyatning olamni bilishi, 
undan umumbashariy manfaatlari yo‘lida foydalana bilishi, har bir 

xalqning umuminsoniyat taraqqiyotiga xizmat qiluvchi ma’naviyati va 
ma’rifati shaklida namoyon bo‘lmoqda. 

Ma’naviyat va mafkura bir-birlari bilan mustahkam bog‘langandir. 
Ma’naviyat insonning ruhiyati, o‘zini o‘zi anglashi, yuksaklikka 
intilishidagi salohiyati bo‘lsa, mafkura ma’lum bir davlat, jamiyat, 
millat, sinf va ijtimoiy guruhlarning huquqiy, falsafiy, badiiy, diniy 
g‘oya, nazariya va qarashlari tizimi hisoblanadi. Mafkuraning 
ma’naviyatda tutgan o‘rni shundaki, u inson, jamiyat yoxud millat yoki 
guruhlarning intilishlari, ruhiyatlari va kayfiyatlarini o‘zida 
mujassamlashtiradi. Ma’naviyat singari mafkuraning davlat va jamiyat 
taraqqiyotidagi roli nihoyatda kattadir. Mafkura bo‘lmasa odam, 
jamiyat, davlat o‘z yo‘lini yo‘qotishi muqarrar. 

 “Qayerdaki mafkuraviy bo‘shliq vujudga kelsa, o‘sha yerda begona 
mafkura hukmronlik qilishi tayin». Buni har bir inson, O‘zbekiston 
fuqarosi chuqur anglashi, mag‘zi-mag‘ziga yetib olishi kerak. 
Mustaqillik bizni porloq rivojlanish imkoniyatlariga ega qildi. Xalqimiz 
katta orzu-maqsadlar va intilishlar bilan yashayapti. Huquqiy davlat, 
adolatli fuqarolik jamiyati – oldimizda turgan nurafshon manzildir. 
Ammo bu manzillar o‘z-o‘zidan dunyoga kelmaydi, uni o‘z-o‘zidan 
mashaqqatsiz, izlanishlarsiz, yaratuvchilik, ijodkorlik ishlarisiz 
egallanmaydi. Yangi jamiyat yuksak darajada rivojlangan ongni, 
ma’naviy kamolotni yanada baland bosqichga ko‘tarilishini taqozo etadi. 
Ilg‘or demokratik qoida va tushunchalar bilan boyigan milliy 
mafkuramiz ana shu yangi ma’naviyatning hal qiluvchi mezonlaridan 
biridir. 

Yuqoridagilardan kelib chiqadigan bo‘lsak, ma’naviyat mafkurasiz 
rivojlana olmasligini ko‘ramiz. Chunki inson ruhiyatini shakllantirish, 
milliy qadriyatlarni tiklash va jamiyat maqsadlarini amalga oshirishda 
mafkura harakatga keltiruvchi kuch sifatida katta ahamiyat kasb 
etaveradi. 

Xullas, mafkura – umummillatga, umumxalqqa, butun jamiyatga 
taalluqli ulkan g‘oyalar birligidir. Ammo uning ildizlari har bir 
insonning qalbida, vijdonida, iymonida, aql-idroki va tafakkurida. Shu 
bois haqiqiy, hayotiy, chuqur insoniy mafkurasi bor xalq, mamlakat va 
jamiyat qudratlidir. 

Ma’naviyatning siyosat,  huquq va  hokimiyatdagi o‘rni 
 
Ma’naviyat taraqqiyotida davlat tomonidan olib boriladigan 

siyosatning roli nihoyatda kattadir. Qaysi mamlakatda ma’naviyat va 
ma’rifatni ko‘tarish, u haqida g‘amxo‘rlik qilish davlat siyosati 
darajasiga ko‘tarilgan bo‘lsa, o‘sha mamlakatda tinchlik, barqarorlik 
vujudga keladi, ilm-fan, ma’rifat va madaniyat rivojlanadi. Bu o‘z 
navbatida mamlakat oldida turgan turli eng murakkab muammolarni 
ham hal etish imkonini yaratadi.  

Ma’naviyat, ma’rifat va siyosatning o‘zaro bog‘liqligi masalasi 
ustida to‘xtalishdan oldin siyosatning mohiyatini ochib berish lozim. 

Davlat taraqqiyparvar, insonparvar, ma’rifatparvar siyosat olib 
borishni maqsad qilib olgan va unga amal qilgan bo‘lsa, u, albatta, tashqi 
siyosatda ham o‘zga xalqlarning yerlarini tortib olish, ularni asoratga 
solish, talonchilik qilish kabi tajovuzkor siyosatni emas, balki barcha 
davlatlar bilan tinch-totuv yashash, o‘zaro hamkorlik qilish siyosatini 
olib boradi. Tashqi siyosatda bunday yo‘lni tutgan davlatlar qurollanish 
uchun ketadigan xarajatlarni mamlakatning ma’naviy va ma’rifiy 
rivojlanishiga sarflaydi.  

O‘z navbatida fuqarolarning yuksak ma’naviyatga va ma’rifatga ega 
bo‘lishlari mamlakatning har tomonlama rivojlanishiga o‘zining ijobiy 
ta’sirini ko‘rsatadi. 

Ma’naviyat va ma’rifatga tayangan mamlakatda tinchlik, barqarorlik 
hukmron bo‘ladi va u taraqqiy qilib boraveradi. Ma’naviyati va ma’rifati 
yuksak xalqning davlati ham har tomonlama yuksalib boraveradi. 
Ma’naviyat va huquq bir-biri bilan bog‘liqdir. Jamiyat, davlat doirasida 
huquq normalarining belgilanishi odamlarning qaysi darajada 
ma’naviyatga ega bo‘lishlariga bog‘liqdir. Mamlakat miqyosida qabul 
qilinadigan konstitutsion qonunlar va boshqa normativ hujjatlarning 
darajalari shu mamlakat fuqarolarining ma’naviyati va siyosiy 
madaniyatini ifoda etadi.  

Har bir fuqaroning o‘z huquq va burchlarini bilishi, unga amal qilishi 
jamiyat hayoti uchun, mamlakatda barqarorlik va qonunlar ustuvorligini 
ta’minlashda katta amaliy ahamiyatga ega. 

Mamlakatimizda ma’naviyatimizning muhim omili sifatida milliy 
tilimizning yoshlarimiz tomonidan chuqur o‘zlashtirilishi, uning 
chinakam davlat maqomini olishi zarurligi muntazam ta’kidlanib 
kelinmoqda. Haqiqatda bu borada juda katta ishlar amalga oshirildi. 

Ma’naviyat hokimiyat tizimida turli tabaqa, turli toifadagi aholining 
umumiy manfaatlarini o‘zida mujassam etib, ularning bir mamlakat 
fuqarosi sifatida umumiy ehtiyojlarini qondirishning muhim omili 
sanaladi. 

 
Ma’naviyatda milliylik va umuminsoniylik 

 
Milliy ma’naviyat – muayyan elat, millatga, uning ajdodlariga xos 

bo‘lgan g‘oyat qimmatli ma’naviy boylikdir. 
Mintaqaviy (regional) ma’naviyat – muayyan jug‘rofiy mintaqa 

millatlariga xos, ular uchun umumiy bo‘lgan ma’naviy boyliklardir. 
Masalan, O‘rta Osiyo xalqlarining ma’naviyatidagi yoki yanada kengroq 
doirada oladigan bo‘lsak, Sharq va G‘arb ma’naviyatidagi mushtaraklik, 
o‘xshashlikni olishimiz mumkin. 

Mintaqaviy ma’naviyatda turli elatlarning umumiy birligi, bir-biriga 
yaqinligi, turmush tarzi va moddiy hayot sharoitlariga xos mushtarak 
jihatlar namoyon bo‘ladi. 

Umuminsoniy ma’naviyat – butun insoniyatga, jahon xalqlariga 
tegishli bo‘lgan ma’naviy-axloqiy boyliklardir. 

Milliy ma’naviyat – boshqa millat ma’naviyatidan tubdan farq 
qilinadigan ma’naviyat degani emas. Chunki bizdagi milliy ma’naviyat 
boshqa xalqlarda muayyan tarzda bor, mavjuddir. Ammo milliy 
ma’naviyatda boshqa xalqlarning ma’naviyati aynan takrorlanmaydi. 
Shunday bo‘lganda edi, milliy ma’naviyat bo‘lmas edi va biz bu haqda 
so‘zlamas ham edik. 

Millat mavjud ekan, milliy ma’naviyat bo‘ladi. Milliy ma’naviyatni 
yo‘qotish mumkin emas. Milliy ma’naviyatni yo‘qotish uchun qanchalik 
harakat qilinsa, shunchalik milliylikni, milliy ma’naviyatni saqlash 
uchun kurash kuchayadi. Xulosa shuki, inson qalbidagi milliylikni 
yo‘qotish mumkin emas. 

Ko‘rinadiki, milliy ma’naviyat hodisasi ham tarixiy, ham bugungi 
kunda mavjudligini saqlab turgan ko‘p o‘lchamli voqelikdir. Inson 
ma’naviy olami o‘lchamlari cheksiz bo‘lib, uni hech bir narsa bilan 
o‘lchash, qiyoslash mumkin emas. Milliy ma’naviyat, avvalo, milliy 
ongda rivojlanishi bilan xarakterlanadi. Shuning uchun ham 
mustaqillikka erishganimizdan buyon milliy ongni rivojlantirishni 
tarbiyaviy ishning muhim bo‘g‘ini sifatida olib qaramoqdamiz. Milliy 
ongning rivojlanishi pirovard milliy o‘zlikni anglash sari yetaklaydi. 

Milliy ma’naviyatning asosiy belgi va o‘zagi milliy axloq sanaladi. 
Bizning milliy axloqimizdagi belgilar boshqa xalqlar axloqiy 
qarashlarida muayyan tarzda namoyon bo‘ladi. 

Milliy ma’naviyatda milliy his-tuyg‘u, ruhiyat ham muhim o‘rin 
egallaydi. Chunonchi, zamona taqozosi bilan boshqa yurtga safarga 
borgudek bo‘lsak va o‘sha yerda milliy kuy, qo‘shiqni eshitgudek 
bo‘lsak, bizning vujudimizni ajib bir his, tuyg‘u qamrab oladi va undan 
ruhiy huzur olamiz, qanoat hosil etamiz. Ya’ni ma’naviy ozuqalanamiz. 

Milliy ma’naviyatda milliy manfaat ham muhim rol o‘ynaydi. Sobiq 
Sho‘rolar davrida milliy manfaatni millatchilikka yo‘yganlar va milliy 
manfaat yuzasidan harakat qilgan kishilarni, rahbarlar va yozuvchilarni 
millatchi deb badnom etganlar. 

O‘zbek xalqi uchun umuminsoniy ma’naviyat bilan birga milliy 
ma’naviyat va uning boyliklari ham g‘oyat qimmatlidir. Bularga o‘zbek 
xalqining o‘zi yaratgan, boyitgan, saqlab kelayotgan, avloddan-avlodga 
o‘tib, boyib, sayqal topib, rivojlanib borayotgan milliy-ma’naviy 
boyliklari, ajdodlardan qolgan axloqiy an’ana, marosimlari, axloqiy 
pand-nasihatlari va hokazolar kiradi. 

O‘rta Osiyolik mutafakkirlarning ilmiy merosida, manbalarda 
o‘zbeklarda qadrlangan o‘zbekona axloq, odobga oid ma’naviy fazilatlar 
haqida ko‘plab qimmatli fikr, ma’lumotlar mavjuddir. Zahiriddin 
Muhammad Bobur o‘zining «Boburnoma» asarida o‘zbeklarga xos 
bo‘lgan ko‘plab ma’naviy-axloqiy sifatlarni tasvirlaydi. Bular iymon va 
e’tiqodlilik, andishalilik, oilaga muhabbat, bolajonlik, halollik, 
birovning haqiga hiyonat qilmaslik, farzandlarning ota-onalariga, aka-
uka, opa-singil, qarindosh-urug‘lariga mehribonligi, diniy qadriyatlarga 
rioya qilish, savodxonlik, saxovatlilik, xushfe’llik, shirinso‘zlik, 
mardlik, odillik, hayolilik, saxiylik, odamiylik, oqko‘ngillilik, 
mehnatsevarlik va boshqalardir. 

O‘rta Osiyoga sayohatga kelgan German Vamberi «Buxoro yoxud 
Mavorounnahr tarixi» asarida Oltin O‘rdadagi o‘zbeklarning 
musulmoncha tarbiyalanganini, savdo-sotiqda og‘ir-vazminligini, 
oqko‘ngilli va samimiyligini, kamgapligini, sodiqligi, dovyurakligini, 
shinavandaligini, oilaviy munosabatlarda pokligini, mulohazaliligi, 
andisha bilan to‘g‘ri so‘zlashini, ota-onaga hurmati va e’tiqodi 
kuchliligini, birinchi bo‘lib o‘tirmaslik va birinchi bo‘lib 
so‘zlashmasligini, mug‘ombirlikni bilmasligini, dinga e’tiqodi kuchli 
bo‘lib, bu jihatdan anatoliyali turklarga o‘xshashligini ko‘rsatgan. 

O‘zbek xalqining hozirgi milliy ma’naviyati va qadriyatlari o‘tmish 
milliy ma’naviyatining davomi bo‘lib, ularga do‘stlik, o‘rtoqlik, 
mehmondo‘stlik, odamgarchilik, insonparvarlik, axloqiy teranlik, 
tadbirkorlik, fazilatlilik, saxiylik, xushmuomalalilik, jamoa ichida o‘zini 
tuta bilishlik, hayolilik, sizlab muomala qilish, ozodalik, 
xushchaqchaqlik, xushfe’llik, mardlik, samimiylik, lutfi karamlilik, 
ro‘zg‘orparvarlik, shirinso‘zlik, tashabbuskorlik, ona-yurt va xalqiga 
muhabbatlilik, insoflilik, diyonatlilik, rostgo‘ylik, halollik, or-
nomuslilik, to‘g‘rilik, rejalilik, poklik, sabr-andishalik, vazminlik, 
hojatbarorlik, ota-ona va kattalarni hurmat qilish, mehnatsevarlik, 
o‘tmishga hurmat, insoflilik, iymonlilik, milliy g‘urur, mustaqillikni 
qadrlash, vatanparvarlik, millatparvarlik va boshqa milliy, ma’naviy- 
axloqiy fazilatlar kiradi. 

Millat, xalq bor ekan, uning ma’naviy dunyosida milliy jihatlar doim 
saqlanib qoladi. O‘zbeklarning milliy ma’naviyati, erkak va ayollarning 
o‘ziga xos sharqona axloqiy fazilatlari, ota-ona, farzandlar, qo‘ni-
qo‘shnilar, mahalla-ko‘y aloqalari, halollik, iymon, vijdon bilan bog‘liq 
ma’naviyati faqat o‘tmish sadosi emas, balki hozirgi kun uchun ham 
xosdir. 

O‘zga millatlarning ma’naviy qadriyatlari qanchalik ta’sir 
ko‘rsatmasin, kattalarga, ota-onaga hurmat, kamtarlik, halollik, iymon, 
mehnatsevarlik, mehmondo‘stlik singari milliy-ma’naviy fazilatlarimiz 
barqarordir. Chunki bu ma’naviy xislatlar avloddan-avlodga o‘tib qon-
qonimizga singib ketgan.Ayollarimiz qanchalik zamonaviylashmasinlar, 
ular hayo, ibo, nomus bobida, oila, qarindosh-urug‘larga nisbatan 
munosabat bobida sharqona, o‘zbekona fazilatlarni tark etmaydilar. 
Millat bor ekan, uning ma’naviyati saqlanib qoladi va rivojlanaveradi. 

Yuqorida ta’kidlaganimizdek, ota-onani, yoshi ulug‘larni va 
kichiklarning izzatini o‘z o‘rniga qo‘yish, hurmat qilish ham milliy 
ma’naviyatimizga kiradi. Bu yo‘l istiqlol va istiqbol muammolarini 
o‘tmishning boy tajribasi bilan bog‘lashga yaqindan yordam beradi. 

Sobiq Ittifoq totalitar tuzumi sharoitida ma’naviy-axloqiy 
fazilatlarning milliy jihatlari, an’analarini inkor etish yoki kamsitish 
kuchaydi. Ularni ma’naviy qoloqlik ifodasi sifatida talqin etildi. Sharq 
xalqlarining, jumladan, o‘zbek xalqining ming yillik ma’naviy 
boyliklarini o‘zida mujassamlashtirgan hadislar, shariat hukmlari diniy 
xurofot sifatida qoralandi. 

Sobiq Ittifoq totalitar tuzumi barbod bo‘lishi, O‘zbekistonning o‘z 
mustaqilligini qo‘lga kiritishi jamiyatimiz ma’naviyatida chuqurlashib 

borayotgan inqirozning oldini olish uchun tangrining inoyati, 
xalqimizning baxti bo‘ldi. Milliy mustaqillik tufayli jamiyatimizda 
milliy-ma’naviy poklanish, o‘nglanish, tiklanish jarayoni yuz berdi. 
Yosh avlodni vatanparvarlik, insonparvarlik, millatparvarlik ruhida 
tarbiyalash, milliy g‘urur tuyg‘usini kuchaytirish, iymon, vijdon, 
halollik, poklik, mehnatsevarlik, ishbilarmonlik singari xislatlarni 
shakllantirish, mustaqillikning ongli fidoyisiga aylantirish hozirgi 
kundagi milliy-ma’naviy tarbiya ishining asosiy maqsadidir. Shu o‘rinda 
milliy-ma’naviy tarbiya va uning asosiy yo‘nalishlari va mohiyatini 
aniqlab olish zarur. 

Milliy tarbiya u yoki bu millatni, elatni tashkil qiluvchi kishilarning 
milliy madaniyatni, merosni, qadriyatlarni, urf-odatlarni, an’analarni 
o‘zlashtirishdagi faoliyatini rivojlantirish bo‘lib, u milliy ong va milliy 
o‘zlikni anglashning subyektidir. 

Milliy tarbiyaning asosiy yo‘nalishlarini millatparvarlik, 
xalqparvarlik, vatanparvarlik, mehnatsevarlik, yuksak insoniylikni 
rivojlantirish, meros, urf-odatlar, qadriyatlar, fan-texnika, 
texnologiyalarni o‘zlashtirishga intilishni rivojlantirish, mehr-oqibat, 
iymon-e’tiqod, or-nomus, insof-diyonat, milliy va umuminsoniy 
qadriyatlarning mohiyatini tushunib yetish va unga amal qilish ruhiyatini 
shakllantirish kabilar tashkil etadi. 

Milliy tarbiyaning yana bir yo‘nalishi ota-ona, qarindosh-
urug‘larning hurmatini joyiga qo‘yish, oila muqaddasligi tuyg‘ularining 
barkamol bo‘lishiga erishish, o‘zaro munosabatlarda yonma-yon 
yashayotgan o‘zga millatlar va elatlar vakillarining manfaatlarini 
hisobga olish kabilar tashkil etadi.  Hech birimizni xalqimizga xos ana 
shunday fazilatlar tark etishiga yo‘l qo‘yib bo‘lmaydi.  Umuminsoniy 
ma’naviyat – butun insoniyatga, jahon xalqlariga tegishli bo‘lgan 
ma’naviy boyliklardir. Umuminsoniy ma’naviyat uzoq va yaqin 
o‘tmishdagi hozirda esa ma’naviy jihatdan juda qimmatli, inson qalbida 
o‘chmas iz qoldiradigan, mangu yashaydigan, insoniyat ijtimoiy 
manfaati, ehtiyoji uchun xizmat qiladigan, ularni ezgulikka yo‘llaydigan 
ma’naviy boyliklardir. Umuminsoniy ma’naviy boyliklarga esa ilm-fan, 
jumladan, falsafiy tafakkur yutuqlari, adabiyot va san’at asarlari, 
kashfiyot va ixtirolar, ma’naviy madaniyat durdonalari, hurfikrlilik, 
umuminsoniy axloqiy me’yorlar va boshqalar kiradi. 

Milliy istiqlol g‘oyasi – maʼnaviyaga eltuvchi kuch 
 

Ma’naviy barkamollik balki beshikdagi allaning mazmunidan, bolani 
kiyintirish-u, uni halol luqma bilan boqishdan boshlanishi mumkin. 
Hazrati Bahouddin Naqshband aytganlaridek, insondagi yaxshi fe’llar, 
amollar halol luqmadandir. Demak, ota-ona farzandini halol luqma bilan 
boqsa, u farzand ma’nan pok va halol bo‘lib voyaga yetadi. Biz 
sho‘rolar zamonida buni unutayozdik, ahamiyat bermadik, boz ustiga 
tarbiyani ham tuzum o‘z manfaatlariga moslashtirib, uni o‘z qo‘liga oldi. 

Xulosa shuki, bola tarbiyasini dono xalqimiz aytganidek, u hali 
tug‘ilmasdan ota-ona va butun oila a’zolari hamjihatligida boshlashimiz 
lozim bo‘ladi. 

Olamda barcha narsa juft-juft bo‘lib yaratilgan. Juft bo‘lib yashash 
tabiat qonuni, taqozosi. Lekin oila bo‘lib yashash barcha maxluqotlar 
orasida faqat odam nasliga xosdir. 

Oila jamiyatning birinchi va birlamchi bo‘g‘ini, zarrachasi. Jamiyat 
ana shu kichik zarralardan tashkil topadi. Er va xotin– ikki tirik 
vujudning, ikki olamning o‘zaro ittifoqidan paydo bo‘lgan uchinchi bir 
olam – bu oila. Agar oila tinch-totuv, ahil bo‘lsa, olam tinch va obod. 
Aks holda turmush do‘zaxga aylanadi, oila zindonning o‘zi bo‘ladi, 
buning jabrini esa er va xotinning o‘zigina emas, balki farzandlari, 
yaqinlari ham tortadi. 

O‘zbek oilasining tashqaridan sezilmaydigan o‘ziga xos ichki qonun-
qoidalari, axloqiy, ma’naviy mezonlari bor. Quyida biz shulardan 
ba’zilari, turmush uchun zarurlari haqida to‘xtab o‘tishni lozim topdik, 
zero bu Siz kabi oila qurish oldida turgan yoshlar uchun foydadan xoli 
bo‘lmas, degan niyatdamiz. Rizq-ro‘z tongda har bir odamga, oilaga 
ulashiladi. Kimki g‘aflat bosib, o‘rnida yotaversa, rizqidan quruq qoladi, 
deyiladi. Barvaqt turilsa, ish unumli, o‘sha kun xayrli bo‘ladi.... 

Oila odobiga ko‘ra katta yoshlilar bolalarga, balog‘atga yetgan 
farzandlar, kelinlar katta yoshlilarga ochiq-sochiq holda ko‘rinmaydilar, 
bachkana qiliq qilmaydilar, pardasiz so‘zlarni aytmaydilar, ko‘chaga uy 
kiyimida chiqilmaydi va boshqalar. Ularni farzandlarimiz o‘zlashtirishi 
ham farz va ham qarzdir. 

Shunday qilib oila – jamiyatning asosiy bo‘g‘ini. Oilada singdirilgan 
tarbiya, Vatan, el-yurt, mustaqillik, ozodlik haqida berilgan tushuncha, 
tasavvur bolaning murg‘ak qalbida bir umr muhrlanib qoladi. Oila 
mustahkam, tinch, farovon, sog‘lom bo‘lsagina, jamiyatda barqarorlik 
vujudga keladi. Prezidentimiz ta’kidlaganlaridek, «Oilaning jamiyatdagi 

o‘rni, tarbiyaviy-axloqiy ahamiyati, qadr-qimmatini anglab yetmasdan, 
oilaga millat manfaati nuqtayi nazaridan yondashmasdan turib, xalqchil 
mafkura yaratolmaymiz». Ya’ni ma’naviy sohadagi vazifalarimizni 
muvaffaqiyatli amalga oshira olmaymiz. 

Shuning uchun ham mamlakatimizda oilani mustahkamlashga alohida 
e’tibor berilmoqda. Jumladan, asosiy qonunimizning «Oila» deb atalgan 
14-bobida quyidagi qoidalarni o‘qish mumkin: 

«63-modda. Oila jamiyatning asosiy bo‘g‘inidir hamda jamiyat va 
davlat muhofazasida bo‘lish huquqiga ega... 

64-modda. Ota-onalar o‘z farzandlarini voyaga yetgunlariga qadar 
boqish va tarbiyalashga majburdirlar... 

65-modda. ...Onalik va bolalik davlat tomonidan muhofaza qilinadi» 
va boshqalar. 

Mustaqil respublikamizda oila munosabatlariga alohida ahamiyat 
berilayotganligini Oliy Majlisning birinchi chaqiriq o‘n birinchi 
sessiyasida «Oila kodeksi» haqidagi qonunning qabul qilinishida ham 
ko‘rishimiz mumkin. Davlatimizning oilaning rolini oshirishga 
qaratilgan siyosati farzandlarimizning ma’naviyatini yuksaltirishda katta 
ahamiyatga ega bo‘ldi. 

Adabiyot va san’at asarlari mustaqil respublikamiz fuqarolari 
ma’naviy dunyosini boyitish, ularni go‘zal narsalarning hammasidan 
bahramand qilish kabi ajoyib xususiyatlarga ega. Ma’naviy g‘oyasi 
yuksak, badiiy jozibali adabiyot va san’at asarlari kishilar qalbiga tezroq 
yo‘l topish, estetik hissiyotiga kuchli ta’sir qilish, hayotiy voqea-
hodisalarni chuqur mushohada etishga da’vat etish kabi xususiyatlari 
bilan ajralib turadi. Shuning uchun adabiyot va san’at asarlarining 
kishilarni yuksak ma’naviy-axloqiy ruhda tarbiyalashdagi badiiy ta’sir 
etishdek vositalik xususiyatidan imkoni boricha kengroq foydalanish 
muhim ahamiyatga egadir. 

Adabiyot va san’at asarlarining kuchi – uning xalqchil va 
tushunarliligida, kishilar ichki ruhiy dunyosiga emotsional ta’sir ko‘rsata 
olishidadir. Ma’naviy barkamol avlodni tarbiyalashda adabiyot va 
san’atning ana shu xususiyatini hisobga olish muhimdir. 

Ma’naviy tarbiyada o‘zbek xalqining boy ma’naviy merosidan keng 
foydalanish uning ta’sirchanligi, samaradorligini oshirishda muhim omil 
bo‘la oladi. Yoshlarimiz ma’naviy tarbiyasida Yusuf Xos Hojib, Ahmad 
Yugnakiy, Ahmad Yassaviy, Lutfiy, Alisher Navoiy, Abdurahmon 
Jomiy, Mashrab, Muqimiy, Furqat, Abdulla Qodiriy, Cho‘lpon, Usmon 
Nosir kabi klassik shoir va yozuvchilarimiz asarlaridan foydalanishimiz 

ular qalbini, ruhiy dunyosini ma’naviy boyitishda katta ahamiyatga 
egadir. Ularning bizga qoldirgan boy badiiy-ma’naviy merosi o‘zining 
chuqur falsafiy mazmuni, axloqiy yo‘nalishi bilan ajralib turadi. 

Klassik yozuvchilarimiz asarlarida halollik va poklik, to‘g‘rilik, 
birovning haqiga ko‘z olaytirmaslik, hiyonat qilmaslik, insonparvarlik, 
vatanparvalik, mehnatsevarlik, diyonatlilik, iymonlilik, halol luqma 
bilan kun ko‘rish, ota-onani hurmat qilish kabi inson uchun zarur 
ma’naviy xislatlar yuqori badiiy saviyada bayon etilgan. 

Ma’naviy tarbiyada Pirimqul Qodirov, Odil Yoqubov, Said Ahmad, 
O‘tkir Hoshimov, Tohir Malik kabi yozuvchilarimiz; Abdulla Oripov, 
Erkin Vohidov, Oydin Xojiyeva, Omon Matchon, Rauf Parfi kabi 
shoirlarimizning asar va she’rlaridan ham keng foydalanish, badiiy 
asarlar, ulardagi qahramonlarning fe’l-atvori, axloqi, ma’naviy dunyosi 
to‘g‘risida suhbat, munozara o‘tkazish katta samara beradi. 

Ma’naviy tarbiyada kishilar ongi, ruhiyatiga ta’sir etishda teatr 
san’atining ham roli, o‘rni va ahamiyati, ta’sir etish doirasi, 
imkoniyatlari cheksizdir. Biz teatr san’atini ikki tomoni charxlangan 
shamshirga o‘xshatishimiz mumkin. U bir tomoni bilan kishilar qalbiga 
yorug‘lik olib kirsa, uni yuksak ma’naviylik tomon yo‘llasa, ikkinchi 
tomoni bilan esa inson qalbidagi nodonlik, jaholat, ya’ni 
ma’naviyatsizlikka va jaholatga qarshi kurashadi. 

Teatr san’ati boshqa san’at turlari kabi obrazli badiiy tabiati bilan 
inson qalbiga emotsional ta’sir ko‘rsatish, uning ruhiy dunyosiga chuqur 
kirib borish, shu orqali ma’naviy dunyosini boyitish xususiyatiga ega. 
Mustaqillikni mustahkamlash, kishilarni yuksak ma’naviylik ruhida 
tarbiyalashda teatr san’atining ana shu xususiyatidan unumli foydalanish 
zamon talabidir. Afsuski, kishilarimiz, shu jumladan, yoshlarimizning 
teatr, kino san’ati yoki san’atning boshqa turlariga bo‘lgan qiziqishi 
unchalik yetarli darajada emasligi kishini ajablantiradi. Teatr 
voqeligimiz, kishilarimiz turmushi, intilishi, qiziqishi, xatti-harakatlarini 
hayajon bilan aks ettiradigan maydondir. U bir vaqtning o‘zida ham 
so‘z, ham musiqa, ham xatti-harakat orqali inson qalbiga ta’sir etish 
xususiyatiga egaligi bilan ajralib turadi. Shuning uchun teatr va kino 
san’atining bu xususiyatidan ma’naviy tarbiyada foydalanish katta 
samara berishi, shubhasiz. Faqat ulardan samarali foydalanish lozim 
bo‘ladi. 

Ma’naviy asarlarning kishilar qalbiga kirib borishida televideniya 
imkoniyatlaridan foydalanishga alohida ahamiyat berish talab etiladi. 
Xalqimiz ma’naviy yuksaklikka chorlaydigan, ya’ni jasorat va 



42 
 

olijanoblikni, ma’naviy go‘zallik va axloqiy poklikni, ulug‘vorlik, 
nafosat va ma’naviy qadriyatlarimizni targ‘ib etuvchi badiiy yuksak 
adabiyot va san’at asarlariga muhtojdir. Chunki ular ma’naviyatimizni 
yuksaltiribgina qolmasdan, shuning bilan birga yoshlarimizga ilm 
egallashda, millat va vatanni taraqqiy ettirishda fidoyilik ko‘rsatishda 
zavq-shavq va ilhom bag‘ishlaydigan vositalarning asosiylaridan biri 
hisoblanadi. 

Tarbiyaviy ishlarni amalga oshirishda va yoshlarimiz ongiga milliy 
istiqlol g‘oyalarini singdirishda respublika ma’naviyat va ma’rifat 
kengashining olib borayotgan amaliy ishlarini ham a’lohida ta’kidlash 
lozim bo‘ladi. Uning viloyatlardagi va Toshkent shahridagi bo‘limlarida 
samarali ishlar amalga oshirilmoqda. Xususan, talaba yoshlar bilan 
respublikamizning ko‘zga ko‘ringan adabiyot va san’at arboblarining 
uchrashuvlarini tashkil qilish, ko‘zga ko‘ringan olimlar ishtirokida turli 
ilmiy-amaliy konferensiyalar uyushtirish kabi o‘ta muhim ishlar amalga 
oshirilmoqda. Ayniqsa, bu kengash tomonidan ma’naviyat, tarbiya va 
ta’lim masalalariga bag‘ishlangan ilmiy, ilmiy-ommabop risolalarni 
bosib chiqarayotgani va ularni yoshlar o‘rtasida keng targ‘ibot 
qilayotganligini alohida ta’kidlash lozim bo‘ladi. Bu kengash o‘z 
faoliyati bilan mamlakatimizda tarbiya borasida olib borilayotgan 
umumiy ishga o‘z hissasini qo‘shib kelmoqda. 

Xulosa qilib aytganda, ma’naviy tarbiya bugungi kunning eng 
dolzarb masalasi. Bu ishga yurtimizning barcha ziyolilari – 
o‘qituvchilar, jurnalistlar, yozuvchilar, vrachlar, san’atkorlar birdek 
mas’uldirlar. Mamlakatimizda tarbiyani hozirgi zamon talablari 
darajasida olib borishda mavjud barcha imkoniyatlar va vositalardan 
samarali foydalanganimizdagina ma’naviyati yuksak yoshlarni 
tarbiyalashga erishish mumkin bo‘ladi. 

 
Milliy istiqlol g‘oyasining asosiy tamoyillari 

va  negizlari 
 

Milliy istiqlol g‘oyasining amal qilish tamoyillarini o‘ziga xos tarzda 
namoyon bo‘lishi jamiyatning barcha jabhalarida amalga oshirilayotgan 
islohotlarning g‘oyaviy jihatlarini belgilash bilan bog‘liq. Shu nuqtayi 
nazardan milliy istiqlol g‘oyasining tamoyillari bir-biri bilan uzviy 
dialektik aloqadorlikda deyish mumkin. Ular o‘z navbatida milliy va 
umuminsoniy qadriyatlar uyg‘unligi talablariga mos kelishi bilan uzviy 
bog‘liq. 

Milliy istiqlol g‘oyasi insonparvarlik, inson qadr-qimmati, sha’ni va 
or-nomusi, haq-huquqlari hamda manfaatlarining ustuvorligi tamoyiliga 
tayanadi. Unda insonning hayoti oliy qadriyatdir. Bu tamoyil o‘tkinchi 
xarakterga ega bo‘lmay, balki O‘zbekistonning demokratik rivojlanish 
istiqbolini o‘zida mujassam etadi. Bunda milliy g‘oyaning 
insonparvarlik va demokratik tamoyillari inson va jamiyat manfaatlari 
uyg‘unligini belgilab beruvchi tayanch nuqta va jipslashtiruvchi omil 
vazifasini o‘taydi. Demak, milliy  istiqlol  g‘oyasi  muhim, bir-biri   
bilan bog‘liq ikki negizga tayanadi. Bu bir tomondan, O‘zbekiston 
xalqining tarixi, turmush tarzi, urf-odat, an’analari, madaniyati bilan 
bog‘liq milliy-madaniy merosi bo‘lib, bu uning asosi, bosh negizi, 
tayanchi hisoblanadi. Ikkinchisi, dunyo xalqlari e’tirof etib, faqat 
ezgulikka, bunyodkorlik ishlariga, o‘zaro totuvlik va hamjihatlikka 
xizmat qilib kelayotgan umuminsoniy tamoyillardir. Shu ma’noda milliy 
istiqlol g‘oyasi umumbashariy qadriyatlarni e’tirof etadi.  

Milliy qadriyatlarga sodiqlik – milliy g‘oyaning tayanch negizlaridan 
biridir. Bu tamoyil O‘zbekiston hududida istiqomat qilayotgan har bir 
fuqaroning o‘z milliy qadriyatlarini asrab-avaylash, kelajak avlodlarga 
yetkazishi uchun to‘la imkoniyatlar yaratilishini ifodalaydi. O‘tmishdan 
qolgan buyuk madaniy boyliklarimiz, mumtoz qadriyatlarni hurmat 
qilish, ularni ijodiy jihatdan o‘rganish – bu tamoyilning  asosiy  jihatidir. 

Lekin shu narsani umumqonuniyat sifatida hisobga olish kerakki, 
umumbashariy qadriyatlar, avvalo, milliy-ma’naviy negizda shakllanadi. 
Xalq, millatning ruhiyati, uning milliy-madaniy merosi orqali uning 
hayotida, maqsad va orzularida, jamiyat qurilishida o‘zining aniq 
ifodasini topadi. Ijtimoiy taraqqiyot natijasida u yoki bu xalqlarga xos 
bo‘lgan milliy-ma’naviy qadriyatlardagi umuminsoniy mohiyat dunyo 
xalqlari rivoji uchun umumbashariy qadriyat sifatida xizmat qiladi. Ular 
bir-birini boyitadi, ayni paytda o‘zaro mushtaraklikka ega ekanligi bilan 
ham ajralib turadi.  

 
Milliy istiqlol g‘oyasining turli xil fikr, g‘oyalarga munosabati, 

ijtimoiy-ma’naviy hayotda aks etishi 
 

Milliy istiqlol g‘oyasining turli xil fikr, g‘oyalarga munosabati, 
uning ijtimoiy ma’naviy hayotda aks etishi usullarini anglash uchun, eng 
avvalo, turli xil g‘oya va mafkura tushunchalarining mazmun-mohiyatini 
o‘rganmoq zarur. Ma’lumki, har qanday tushuncha, fikr va qarash ham 
milliy g‘oya bo‘la olmaydi. Chunki shaxsiy fikr – o‘ziga xos qarashdir, 

ijtimoiy fikr esa voqelikka nisbatan o‘zgarish yoki harakatni taqozo 
etadigan faol munosabatni ifodalaydi. G‘oya ana shu munosabatni 
harakatga, jarayonga, zarurat tug‘ilganda esa butun bir davr tarixiga 
aylantiradi.1 Demak, muayyan bir g‘oya dastlab biror bir kishining 
shaxsiy fikri sifatida paydo bo‘ladi. Jamiyat hayotida turli xil fikr va 
g‘oyalarning o‘rni muhim. Lekin «yagona  fikr»ga, «yagona g‘oya»ga 
intilib, hukmronlik qilsa, u jamiyat rivojiga katta salbiy ta’sir ko‘rsatadi. 
Demak, «ikki odam aynan bir xilda fikrlamaydi» yoki turli xalqlar, 
mamlakatlar ham aynan bir-biriga o‘xshashi, ya’ni bir xil tarix, til, 
madaniyat, urf-odat, qadriyatlarga amal qilish yoki yagona g‘oya yoki 
maqsadni, rivojlanish yo‘lini andoza sifatida olishi va faqat unga 
tayanishi mumkin emas. U taraqqiyotning xilma-xilligi qonuniga to‘g‘ri 
kelmaydi. Milliy istiqlol g‘oyasining o‘ziga xos jihati ham shundaki, u 
fikrlar va g‘oyalar xilma-xilligini tan oladi. Jamiyat mafkurasi sifatida 
biror bir fikr, g‘oyani «mutlaq g‘oya», «oxirgi, tugal» ko‘rinish sifatida 
da’vo qilishga asoslanmaydi. Erkinlik, fikr erkinligi, fikrlar xilma-xilligi 
tamoyillari milliy istiqlol g‘oyasi uchun muhim o‘rin tutadi va jamiyat 
taraqqiyotini rivojlantiruvchi omil sifatida namoyon bo‘ladi. Fikr 
erkinligi va fikrlar, g‘oyalar xilma-xilligiga asoslanish taraqqiyotni 
ta’minlab turuvchi, inson salohiyatini oshirib turuvchi noyob 
imkoniyatdir. 

O‘zbekistonning chinakam mustaqilligiga erishishdan iborat o‘z 
yo‘li respublikani rivojlantirishning milliy istiqlol g‘oyasiga asoslangan 
quyidagi asosiy o‘ziga xos xususiyatlari va shart-sharoitlarini har 
tomonlama hisobga olishga asoslanadi. Avvalo, u aholining milliy-
tarixiy turmush va tafakkur tarzidan, xalq an’analari va urf-odatlaridan 
kelib chiqadi. Chuqur ildizi o‘tmishdagi an’anaviy jamoa turmush 
tarziga borib taqaladigan kollektivchilik asoslari O‘zbekiston xalqiga 
tarixan xosdir. Kattalarni hurmat qilish, oila va farzandlar to‘g‘risida 
g‘amxo‘rlik qilish, ochiq ko‘ngillilik, millatidan qat’i nazar odamlarga 
xayrixohlik bilan munosabatda bo‘lish, o‘zgalar kulfatiga hamdard 
bo‘lish va o‘zaro yordam tuyg‘usi kishilar o‘rtasidagi munosabatlarning 
me’yori hisoblanadi. O‘zbeklar diyoriga, o‘z Vataniga mehr-muhabbat, 
mehnatsevarlik, bilimga, ustozlarga, ma’rifatparvarlarga nisbatan 
alohida hurmat-ehtirom – O‘zbekiston aholisiga xos fazilatlardir. 

                                                           
1 Каримов. И . Миллий истиқлол ғояси: асосий тушунча ва тамойиллар. –

Т.: Ўзбекистон, 2001. 9-б.  

Odamlarning turmush tarzida, ruhiyatida ma’naviy-axloqiy qadriyatlarni 
shakllantirishda ham shu omil namoyon bo‘ladi. 

Mazkur mintaqaning qadimiy tarixi va madaniyati, bunda yashab 
o‘tgan Sharq mutafakkirlari va faylasuflarining jahon madaniyatini 
rivojlantirishga qo‘shgan g‘oyat katta hissalari ham bu yerda 
yashayotgan odamlar turmushining barcha tomonlariga sezilarli ta’sir 
o‘tkazgan. O‘tmishdagi allomalarning bebaho merosi qanchadan-qancha 
avlodlarning ma’naviy-ruhiy ongini va turmush tarzini shakllantirgan 
edi va u hamon ta’sir ko‘rsatmoqda. 

   Yangilanish va ijtimoiy taraqqiyotning o‘zimiz tanlagan yo‘li 
murakkab jarayon bo‘lib, respublika ijtimoiy turmushining iqtisodiy, 
siyosiy, ijtimoiy, ma’naviy-madaniy va boshqa barcha sohalarini qamrab 
oladi.  

Xalq – davlat hokimiyatining manbaidir. Uning xohish-irodasi davlat 
siyosatini belgilab beradi. Bu siyosat inson va jamiyatning farovonligini, 
O‘zbekiston barcha fuqarolarining munosib turmushini ta’minlashga 
qaratilgan. Yangilangan jamiyatning siyosiy va davlat tuzilishi insonga 
uning siyosiy, iqtisodiy va ijtimoiy turmush tarzini erkin tanlab olishini 
kafolatlab berganligi bilan xarakterlanadi. 

Bu siyosiy sohada quyidagilarni bildiradi: 
– xalqning turmush tajribasiga, respublika aholisining milliy va 

madaniy an’analariga, barcha ijtimoiy guruhlari va qatlamlarining 
manfaatlariga mos keladigan haqiqiy demokratiya prinsiplarini qaror 
toptirish. Xalq ham bevosita, ham o‘z vakillari orqali davlat 
hokimiyatini amalga oshirishda to‘liq imkoniyatga ega bo‘lishi 
lozimligini; 

– qonun chiqaruvchi, ijro etuvchi va sud hokimiyati vakolatlarini 
ajratish asosida milliy davlatchilikni barpo etish. Jamiyatning siyosiy 
tizimini, davlat idoralarining tuzilmasini tubdan yaxshilash, respublika 
hokimiyati bilan mahalliy hokimiyatning vakolatlari va vazifalarini aniq 
belgilab qo‘yish, adolatli va insonparvar qonunchilikni vujudga keltirish 
lozim bo‘ladi. 

Kuchli ijroiya hokimiyati bo‘lmasa, hatto eng demokratik yo‘l bilan 
qabul qilingan qarorlar ham bajarilmasligi mumkin. Bu esa qonuniy 
qarorlarning ro‘yobga chiqarilishini, fuqarolarning huquq va erkinliklari 
himoya qilinishini, siyosiy va iqtisodiy islohotlar turmushga tatbiq 
etilishini ta’minlaydigan Prezidentlik hokimiyatini mustahkamlash va 
rivojlantirishni taqozo etadi; 

– barcha fuqarolarning qonun oldidagi huquqiy tengligini va 
qonunning ustunligini, jamiyat manfaatlari himoya qilinishi va aholining 
xavfsizligini kafolatlaydigan huquqiy davlatni barpo etish. Qonuniylik 
va huquq-tartibot tantana qilmasa, shaxsning huquqlari va erkinliklari, 
qattiq intizom, ichki uyushqoqlik va mas’uliyat ustuvor bo‘lmasa, 
qonunlar va an’analar hurmat qilinmasa, huquqiy davlatni tasavvur etib 
bo‘lmaydi; 

– O‘zbekistonda tug‘ilgan, uning zaminida yashayotgan va mehnat 
qilayotgan har bir kishi, milliy mansubligidan va e’tiqodidan qat’i nazar 
respublikamizning teng huquqli fuqarosi bo‘lishga munosibdir, degan 
insonparvarlik va vatanparvarlik qoidasini ro‘yobga chiqarish. Avlod-
ajdodlari yoki o‘zlari o‘tmishdagi fojiali voqealar sababli xorijga ketib 
qolishga majbur bo‘lgan o‘zbeklar ham bemalol respublikaning fuqarosi 
bo‘lishlari kerak. O‘zbekiston hududi o‘zbeklarning milliy davlatchiligi 
bo‘lgan birdan-bir hudud ekanligini e’tiborga olib, respublika o‘zbeklar 
qayerda yashamasin, ularning hammasi uchun madaniy va ma’naviy 
markaz bo‘lib qolishi lozim; 

– ozchilikdan iborat millatlarning manfaatlari va huquqlarini himoya 
qilish, ularning madaniyati, tili, milliy urf-odatlari va an’analari 
saqlanishi hamda rivojlanishini kafolatli ta’minlash, davlat 
tuzilmalarining faoliyatida va jamoat turmushida faol qatnashish; 

– bir mafkuraning, bir dunyoqarashning yakkahokimligidan qat’iyan 
voz kechish, siyosiy tashkilotlar, mafkuralar va fikrlar xilma-xilligini tan 
olish. Birorta ham mafkura mutlaq bo‘lishga da’vo qilishi mumkin 
emas. Ma’naviylik va insonparvarlik, respublika hududida yashayotgan 
barcha xalqlarning an’analari va urf-odatlarini, dini, tili va madaniyatini 
hurmat qilish qoidalariga ustuvorlik berilishi; 

– chinakam demokratiyaning zarur va qonuniy tarkibi sifatida 
ko‘ppartiyaviylikni amalda shakllantirish. Ayni vaqtda hokimiyatni 
zo‘ravonlik bilan o‘zgartirishni maqsad qilib qo‘ygan, respublikaning 
davlat mustaqilligiga, hududiy yaxlitligi va xavfsizligiga qarshi 
chiqadigan, milliy va diniy adovatni avj oldiradigan, konstitutsiyaviy 
tuzumga, xalqning demokratik erkinliklari va ma’naviy negizlariga 
tajovuz qiladigan partiyalar va jamoat harakatlari qonundan tashqari 
bo‘lishi kerakligi. 

Ijtimoiy va ma’naviy sohada: 
– insonparvarlik g‘oyalariga sodiqlik. Bu g‘oyalarning oliy maqsadi 

inson, uning hayoti va shaxsiy daxlsizligi, erkinligi, shon-sharafi va 
qadr-qimmati, yashash joyini tanlash huquqi. O‘zbekistonning kundalik 

hayotida inson huquqlarining umumiy deklaratsiyasida mustahkam-
langan me’yorlarni izchillik bilan, og‘ishmay qaror toptirish; 

– ma’naviyat va axloqiylikni qayta tiklash. Xalqlarning madaniy 
merosiga ehtiyotkorlik bilan munosabatda bo‘lish. Noyob tarixiy 
yodgorliklarni saqlash va ta’mirlash, o‘zbek xalqi yaratgan va milliy 
boylik bo‘lgan san’at asarlarini izlab topish va O‘zbekistonga qaytarish; 

– qadimgi va zamonaviy madaniy boyliklarni, adabiyot va san’atni 
bilish hamda ko‘paytirish. Xalqning milliy madaniyati va o‘ziga 
xosligini ifoda etuvchi vosita bo‘lmish o‘zbek tilini rivojlantirish, bu 
tilning davlat maqomini izchil va to‘liq ro‘yobga chiqarish, respublika 
hududida yashovchi xalqlarning milliy madaniyatlari va tillariga o‘zaro 
hurmat bilan munosabatda bo‘lish; 

– hurfikrlilik, vijdon va din erkinligi qoidalarini qaror toptirish. Bir 
dunyoqarashning yakkahokimligi yangilangan jamiyatga yotdir. Har bir 
inson o‘z e’tiqodi va dinga amal qilish, o‘zining diniy marosimlarini 
bajo keltirish huquqiga ega. Bugungi kunda din barcha illatlardan, 
yolg‘on va riyokorlikdan poklanishga, yuksak axloqiy negizlar va 
ma’naviy fazilatlarni qayta tiklashga ko‘maklashmoqda. Islom ota-
bobolarimizning dini, musulmonlarning ongi, turish-turmushining 
mohiyati, hayotining o‘zidir. Davlat har bir musulmon uchun muqaddas 
bo‘lgan Makkaga haj qilishda zarur yordam beradi; 

– ijtimoiy adolat qoidalarini ro‘yobga chiqarish, aholining kam 
ta’minlangan qatlamlari – keksalar, nogironlar, yetim-yesirlar, ko‘p 
bolali oilalar, o‘quvchi-yoshlarning davlat tomonidan ijtimoiy 
muhofazaga bo‘lgan kafolatli huquqlarini ta’minlash. Eng taraqqiy etgan 
mamlakatlarda insonni ijtimoiy muhofaza qilish tizimi keng qo‘llaniladi; 

– hamma uchun ma’qul sifatli tibbiy xizmatni ta’minlash, onalik va 
bolalikni muhofaza qilish, chaqaloqlar o‘limini kamaytirish, odamlar 
umrini uzaytirish bo‘yicha samarali chora-tadbirlarni amalga oshirish. 
Aholiga yuqori malakali tibbiy yordam olish shakllarini erkin tanlash 
imkoniyatlarini yaratish; 

– ijodning barcha turlarini rivojlantirish, odamlarning iste’dod va 
qobiliyatlarini namoyon etish uchun shart-sharoitlarni yaratish, 
ma’naviy mulkni himoya qilish. Kishilar shuni aniq va ravshan anglab 
yetishlari kerakki, ma’naviy potensialni ildam rivojlantirmay turib, 
respublikaning chinakam mustaqilligini va ravnaq topishini ta’minlab 
bo‘lmaydi. 

Fuqarolar tinchligi va millatlararo totuvlikni ta’minlash, qonuniylik 
va huquq-tartibotni qaror toptirish mana shunday siyosiy, davlat va 
konstitutsiyaviy tuzumga erishish kalitidir. 

Oila – jamiyatning negizi. Bizning davlatimizni ham katta bir oila 
deb tushunish mumkin. Bunda o‘zaro hurmat va qattiq tartib bo‘lmasa, 
oilaning barcha a’zolari o‘z burchlarini ado etmasa, bir-biriga nisbatan 
ezgulik bilan mehr-oqibat ko‘rsatmasa, yaxshi va munosib tarzda 
yashash mumkin emas. Oila turmush va vijdon qonunlari asosiga 
quriladi, o‘zining ko‘p asrlik mustahkam va ma’naviy tayanchlariga ega 
bo‘ladi, oilada demokratik negizlarga asos solinadi, odamlarning talab-
ehtiyojlari va qadriyatlari shakllanadi. O‘zbeklarning aksariyati o‘zining 
shaxsiy farovonligi to‘g‘risida emas, balki oilasining, qarindosh-
urug‘lari va yaqin odamlarining, qo‘shnilarining omon-esonligi 
to‘g‘risida g‘amxo‘rlik qilishni birinchi o‘ringa qo‘yadi. Bu esa eng oliy 
darajada ma’naviy qadriyat, inson qalbining gavharidir. 

Mustaqil o‘zbek davlati – xalqimizning tarixiy yutug‘idir. O‘z 
davlati bilan faxrlanish va fuqarolarning vatanparvarligi jahondagi 
ko‘pgina mamlakatlarning ilg‘or marralarga chiqib olishida yordam 
bergan. Mamlakatimiz tuprog‘ida yashab turgan va o‘zini vatanparvar 
deb hisoblangan har bir kishi uning yaxlitligi va birligini asrab-avaylashi 
shart. 

Har bir insonning, ayniqsa, endigina hayotga qadam qo‘yib 
kelayotgan yoshlarning ongiga shunday fikrni singdirish kerakki, ular 
o‘rtaga qo‘yilgan maqsadlarga erishish o‘zlariga bog‘liq ekanligini, 
ya’ni bu narsa ularning sobitqadam g‘ayrat-shijoatiga, to‘la-to‘kis 
fidokorligiga va cheksiz mehnatsevarligiga bog‘liq ekanligini anglab 
yetishlari kerak. Xuddi shu narsa davlatimiz va xalqimiz ravnaq 
topishining asosiy shartidir. 

Xalqi yuz yillar mobaynida ozodlikni orzu qilgan O‘zbekiston 
chinakam mustaqillikni qo‘lga kiritib, gullab-yashnashi va farovonlikka 
erishishi, taraqqiy etgan demokratik davlatlar qatori xalqaro 
hamjamiyatda munosib o‘rinni egallashi – biz ko‘zlayotgan oliy 
maqsaddir. Bunga mustaqil O‘zbekistonning Konstitutsiyasi huquqiy 
kafolat bo‘lib xizmat qiladi1.            
  

                                                           
1 Каримов И. Ўзбекистон: миллий истиқлол, иқтисод, сиёсат, мафкура. Т.1. –Т.: 

Ўзбекистон 1996 

Ogoh bo‘laylik 
1998-yilning may oyida bo‘lib o‘tgan Respublikamiz Oliy 

Majlisining XI sessiyasida Prezentimiz mamlakatimiz kelajagiga tashqi 
tajovuzdan ham ko‘ra tinchligimizni ichdan buzadigan kuchlar ko‘proq 
xavfli ekanligini ta’kidlab shunday dedilar: “Bu juda katta muammo. 
O‘zbekistonning kelajagiga xavf solayotgan umummaqsadlarimizni, 
orzu-niyatlarimizni  barbod qilishi mumkin bo‘lgan, avlodlarimizni xavf 
ostida qoldiradigan katta tahdid bu!”  

O‘zbekistonning  birinchi  Prezidenti Islom Karimovning bunchalar 
tashvishlanib bildirgan fikrlari hammani ogoh qilishi, hushyorlikka 
chorlashi kerak.  

Tinchlik, osoyishtalikni, millatlararo va ichki milliy totuvlikni 
ta’minlash, jamiyatimiz axloq normalarini himoya qilish kimning 
vazifasi, degan savol tug‘ilishi mumkin. Hozirda ko‘pchilik bu vazifani 
huquq-tartibot idoralarining vazifasi, degan bir yoqlama fikrni bayon 
etmoqdalar. Aslida bu vazifa barcha O‘zbekiston fuqarolarining 
muqaddas burchi bo‘lmog‘i zarur. Avvalambor, bu ishda ziyolilar asosiy 
rol o‘ynashlari, xalqni ma’rifat, ma’naviyat sari yetaklashlari zarur. 
Olim-u ulamosi noshud, adib-u shoiri jur’atsiz, fikrsiz boshqa ziyolilari 
loqayd va lanj bo‘lgan millat oydin kelajak haqida o‘ylashi mumkinmi?  

Mamlakatimiz mustaqilligining yigirma beshinchi yilida ma’naviy-
ma’rifiy va mafkuraviy ishlarni yanada takomillashtirish va mazmunan 
yangilash, unga yangi shakl berish ehtiyoji tug‘ilmoqda. Shuni alohida 
ta’kidlash kerakki, tarixiy taraqqiyot hech qachon silliq va ziddiyatlarsiz 
kechmagan, jumladan, mustaqilligimizning dastlabki kunlaridan boshlab 
eskilik va yangilik, jaholat va taraqqiyot o‘rtasida keskin mafkuraviy 
kurash bormoqda. O‘sha ilk kunlardayoq ba’zi bir “demokratlar”  
o‘zlarining shaxsiy g‘arazli maqsadlari yo‘lida yosh davlatimizni necha 
bor fuqarolar urushiga tortmoqchi bo‘ldilar.  

Faqatgina  O‘zbekistonning birinchi Prezidenti Islom Karimovning 
bosiqligi, xalqimizning tinchligini saqlash yo‘lidagi qat’iyati va jasurligi 
tufayli mamlakatimizda Tojikistondagi voqealar takrorlanmasligi 
kafolatlandi. Shuni mamnuniyat bilan ta’kidlash lozimki, o‘sha xavotirli 
davrda xalqimiz Prezidentimizni qo‘llab-quvvatladi. Xalq g‘azabidan 
qo‘rqqan gazandalar ochiqdan-ochiq isyon chiqarish yo‘lidan qaytib, 
pana-pastqamlarga bekinib harakat qila boshladilar. Ularning ba’zilari 
esa qulay vaqt kelishini poylab yotdilar. Bunday kimsalar o‘z 
taktikalarini o‘zgartirishlariga yana boshqa jiddiy obyektiv ijtimoiy-
siyosiy sabablar ham bor edi.  

Eng avvalo, mustaqillikning dastlabki kunlarida manfur sho‘rolar 
tuzumining xalq taqdiri va qalbida qoldirgan jarohatlari hali yangi edi. 
Xalqimiz sobiq sovet tuzumi sharoitida o‘zining milliy g‘ururi va 
manfaatlari, tarixiy va ma’naviy qadriyatlari toptalganligini unutmagan 
edi. Bunday ruhiy sharoitda o‘zbek xalqining mustaqilligiga ochiqdan-
ochiq qarshi chiqishga g‘arazli kimsalar botina olmadilar.  

Mustaqilligimizning ilk kunlariga xos yana bir tarzdagi voqealarni, 
albatta, tilga olishimiz kerak. Ammo sobiq sho‘rolar tuzumi oxirgi 
damlari va o‘lim talvasasini boshidan kechirayotganligini yaxshi 
payqagan Markaz o‘sha tarixiy damlarda o‘z umrini cho‘zish uchun 
ming xil hiyla–nayranglarni  ishga sola boshladi. Bu qallobliklarning 
hammasini sanab adog‘iga yetib bo‘lmaydi. Birgina o‘ylab topilgan 
“o‘zbeklar ishi” (yoki “paxta ishi”) deb atalmish eng katta va mash’um 
o‘yinning o‘zi bu tuzumning basharasini ko‘rsatishga yetarli dalildir. 
Aslida “o‘zbeklar ishi” Markazning boshqa xalqlarni ham iskanjada 
ushlab turishga va ularning “ko‘zini ochib qo‘yish”ga qaratilgan 
mudhish bir tadbiri edi.  

Eng muhimi, bizning mustaqil rivojlanish yo‘liga kirganimizni 
ko‘rgan sobiq Markaz rahbarlari, yangi Rossiyadagi ba’zi bir kaltabin, 
buyuk davlatchilik shovinizmi vasvasasidan qutila olmagan siyosatchilar 
boshqa xalqlar qatori o‘zbeklar ham baribir mustaqil ichki va tashqi 
siyosat olib borolmasdan yana Moskvaga bosh egib keladilar, deb 
xomhayol qilgan edilar. Bunday kimsalar kam bo‘lsa-da, bizning 
oramizdan ham topilar, ammo ularning dami ichida edi.  

O‘zbekistonning  birinchi Prezidenti Islom  Karimov mustaqillikni 
siyosiy jihatdan mustahkamlash bilan birga, birinchi navbatda, uning 
qonuniy asoslarini yaratib borishga rahbarlik qildi va yil sayin bu 
jarayonga yangi kuch va mazmun bag‘ishladi.  

Mustaqillikning ilk bosqichidayoq Prezidentimiz tomonidan ilgari 
surilgan ijtimoiy-iqtisodiy rivojlanishimizning mashhur besh tamoyili 
real zaminga tayanib ishlab chiqilganligini va hayotiy mazmunga ega 
ekanligini turmush taraqqiyotining o‘zi isbotladi. Bizning yutug‘imiz 
yana shunda bo‘ldiki, yangi davlatimizda iqtisodiy-siyosiy islohotlar 
bilan bir qatorda, ma’naviy-ma’rifiy ishlarga ham ustuvorlik berildi. 
Zero, inson ongida, qalbida, shuurida o‘zgarish yasamay turib, uning 
yuragiga ozodlik, o‘zlikni anglash tuyg‘ularini joylamay turib, qo‘li-
oyog‘idagi qullik kishanlari butkul uzilganligiga uni ishontirib 
bo‘lmaydi, ozod va obod davlat qurish ham muammoligicha qolaveradi.  

Shu boisdan bir necha o‘n yillar davomida toptalib, oyoqosti qilib 
kelingan milliy g‘ururimizni, buyuk ma’naviyatimizni, qadriyatimizni, 
buyuk madaniyatimizni tiklash, o‘zlikni anglashga imkoniyat yaratib 
berish davlat siyosati darajasiga ko‘tarildi. Jahon sivilizatsiyasi 
taraqqiyotida o‘zbek xalqining muhim tarixiy o‘rnini ko‘rsatishga, shu 
bilan birga, mamlakatimizning xalqaro miqyosdagi obro‘-e’tiborini 
mustahkamlashga alohida e’tibor berildi.  

Bugun jahon hamjamiyatida mustaqil O‘zbekiston davlati sezilarli 
mavqega ega, Prezidentimizning nufuzli xalqaro minbarlardan ma’ruza 
qilib, ilgari surgan salmoqli fikr va takliflari yuksak siyosiy doiralarda 
alohida diqqatga sazovor bo‘lyapti, dunyoda rivojlanishning “o‘zbek 
modeli” haqida gapirila boshlangani esa, tabiiyki, barchamizning 
qalbimizni g‘ururga to‘ldiradi. Jamiyatda vujudga keltirilgan tinchlik-
totuvlik, osoyishtalik, millatlararo inoqlik, milliy yakdillik bizning eng 
katta yutuqlarimizdandir. Bundan tashqari, mamlakat Prezidentining 
milliy xavfsizlikni ta’minlash sohasidagi izchil sa’y-harakatlari 
yutuqlarimizning asosiy omillaridan bo‘lmoqda. Bunday sharoitda 
xalqimiz mamlakat iqtisodiy qudratini yuksaltirish va har bir oilaning 
turmush farovonligini ta’minlashga qaratilgan yaratuvchi, ijodiy va ko‘p 
hollarda tadbirkorlikka asoslangan bunyodkorlik mehnati bilan 
shug‘ullanishi uchun keng ufqlar ochildi. Albatta, yosh mustaqil 
davlatimizning ana shunday dadil qadamlari va uning shaxdam 
rivojlanish yo‘liga tushib olganligi g‘arazli kimsalarning va “katta 
og‘alik” huquqidan mahrum bo‘lib, armon bilan yashayotgan zotlarning 
paytavasiga qurt tushirdi. Eng achinarlisi shundaki, bunday jirkanch 
niyatli kimsalarga o‘z oramizdan chiqqan ayrim munofiqlar patak-
paytava bo‘lib xizmat qilmoqdalar. Ularni bir necha guruhga bo‘lish 
mumkin. Mustaqillikning dastlabki kunlaridan boshlab demokratiyani, 
inson huquqlarining ustuvorligini “himoya qilish” niqobi ostida 
hokimiyatni qo‘lga olishga uringan, niyatlari amalga oshmagach, xorijga 
qochib, chetdagi “homiy amakilar”ining valyutasi evaziga malaylikni 
o‘ziga kasb qilayotgan kimsalar birinchi guruhga mansubdir. Ular 
xalqimizning yaratuvchilik faoliyatidan uzilib qolgan, ishlari 
safsatabozlik va tirnoq ostidan kir qidirishdan iborat. Ular na siyosat, na 
iqtisod bobida tayinli biror mutaxassislikka ega bo‘lmaganliklari holda, 
mamlakatimizda amalga oshirilayotgan keng ko‘lamdagi islohotlarni 
zo‘r berib, chiranib tanqid qilishga urinmoqdalar. 

 Xorijiy diniy homiylar xizmatiga astoydil bel bog‘lagan, soxta 
“iymon sofligi” shiori ostida sadaqa evaziga xalqimizning diniy, milliy 

his-tuyg‘ularini, ota-bobolarimizning qabrlarini, ulug‘ insonlarning 
tabarruk qadamjolarini toptayotgan, mamlakatimiz ichida ixtilof keltirib 
chiqarishga intilayotgan diniy-ekstremistik kayfiyatdagi bebosh kuchlar 
ikkinchi guruhga mansubdir. Ular umrini yashab bo‘lgan chirkin 
aqidalarni o‘zlariga dastak qilib olib, mamlakatimizdagi tinchlik, 
totuvlik, millatlararo hamjihatlikni barbod etish, millatimizni tag‘in orqa 
asrlarga, iqtisodiy-siyosiy, ma’naviy qoloqlik qa’riga uloqtirish 
payidadirlar.  

  Ular diniy aqidaparastlik bilan niqoblangan kimsalardir, asl 
niyatlari esa yurtga ega bo‘lib, xalqimizni asriy qullik va johiliya 
zamonlariga qaytarishdir. Vatan ravnaqi, xalqimizni dunyoning eng 
ilg‘or va yuksaklikka ko‘tarilgan millatlari qatorida ko‘rish 
tushunchalari, mustaqillik va o‘n yillar davomida intiq bo‘lib kutgan 
hamda erishayotgan orzu-umidlarimiz ular uchun mutlaqo beqadrdir. 
Taassufki, johillikni ma’rifat deb bilgan bu kimsalar musulmonni 
musulmonga qarama-qarshi qo‘ymoqdalar, ota-onalar va farzandlar 
o‘rtasida nifoq tug‘dirmoqdalar. Dunyodagi eng qimmatli ne’mat 
bo‘lmish inson hayotini o‘zlarining manfur siyosiy kirdikorlari yo‘lida 
sariq chaqaga olmayaptilar. O‘z yovuzliklarining begunoh qurboni 
bo‘lgan kishilarning tul xotinlari, yetimlik kulfatiga uchragan farzandlari 
va mushtipar onalarning ko‘z yoshlari bundaylar uchun mutlaqo 
ahamiyatsizdir.  

 Uchinchi guruhga mansub bo‘lmish, eski sho‘rolar davrida yuqori 
mansab va imtiyozlarga ega bo‘lgan, bir umr kommunist g‘oyalarga 
tayangan aqidaparastlar uchun ham mamlakatimizning ravnaqidan ko‘ra 
uning tanazzulga yuz tutishi “quvonchliroq”dir.  

 Aftidan bunday toifalar hozirga kelib suvlar sepilib, izlar bosildi, 
deb o‘ylashdi shekilli, tag‘in unda-bunda g‘imirlab qolishdi. Ularning 
ayni kunlardagi gapining avvalgisidan farqi shundaki, endilikda 
umuminsoniy qadriyatlar, milliy madaniyat, manfaatlar haqidagi 
va’zxonliklarini marksizm-leninizm asoschilarining asarlaridan 
ko‘chirmalar bilan emas, balki ulug‘ ajdodlarimizning merosidan 
didsizlarcha va ilmiy taomilga rioya qilmasdan, uzib-yulib olingan 
iqtiboslar bilan izohlamoqdalar. Yuqorida keltirilgan fikrlarga isbot 
tariqasida turli anjumanlarda siyosatning havosini olgan ayrim 
“akademiklarimiz” va din peshvolari hamda tabiati nomukammal ba’zi 
ziyolilarimizning bildirayotgan “fikrlari”ni dalil qilib keltirishimiz 
mumkin. 

Shuning uchun bunday og‘ishlarga qarshi kurash hozirgi kunning 
dolzarb vazifalaridan biridir. O‘zbekiston Respublikasi Oliy Majlisining 
XI sessiyasida “Vijdon erkinligi va diniy tashkilotlar to‘g‘risida”gi 
Qonun yangi tahrirda qabul qilindi. Demak, biz endi har xil diniy va 
soxta mafkuraviy tamoyillar bilan niqoblangan o‘zboshimchaliklarga 
qarshi kurashni qonuniy asosga qo‘yish imkoniyatiga ega bo‘ldik. 
Sessiyada mamlakatimizning birinchi rahbari Islom Karimov so‘zga 
chiqib, joylardagi davlat, adliya organlari va boshqa huquqni muhofaza 
qilish hamda fuqarolarning o‘z-o‘zini boshqarish organlari rahbarlari, 
oliy maktab, xalq ta’limi, madaniyat xodimlari oldiga islom 
fundamentalizmi, ekstremizm, vahobiylik, missionerlik ko‘rinishlari, 
olg‘a qarab qilayotgan harakatimizga to‘siq bo‘lish yo‘lidagi har qanday 
urinishlarga qarshi keskin va murosasiz kurash olib borish vazifalarini 
qo‘ydi. Bu vazifalarni bajarishda biz aslo loqaydlik va mas’uliyat-
sizlikka yo‘l qo‘ymasligimiz kerak. Oldimizda yana bir muhim vazifa 
turibdi. Hozirgi kunda O‘zbekistonning mustaqillik mafkurasini ishlab 
chiqish, uni hayotga keng tatbiq etish zaruratiga ehtiyoj tobora kuchliroq 
sezilmoqda. Bu mafkuraning asosi O‘zbekistonning birinchi Prezidenti 
Islom Karimovning asarlarida ko‘rsatib berilgan bo‘lib, uning negizi 
bizning milliy qadriyatlarimiz, urf-odatlarimiz va xususiyatlarimizning 
umumbashariy demokratik tamoyillar bilan uzviy uyg‘unlashuvidan 
iboratdir. Bizning mustaqillik mafkuramiz mustamlakachilik davri 
mafkurasidan tubdan farq qilmog‘i lozim. Mustamlakachilik mafkurasi – 
kommunistik mafkuraning zamini, asosi bo‘lmagan, u faqat bir qarashda 
chiroyli, olijanob, aslida esa zo‘rlik bilan dunyoni o‘zgartirishni maqsad 
qilib olgan hayoliy g‘oyalar, safsata nazariyalar asosida bunyod bo‘lgan. 
U bizning qadriyatlarimizga, an’analarimizga, urf-odatlarimizga zid 
mafkura edi. Bundan farqli o‘laroq, mustaqillik mafkurasi o‘zlikni 
anglashga, qadriyatlarni tiklashga, yaxshi an’analarimizni avaylab-
asrashga, millatimizning ma’naviyatini ko‘tarishga, milliy 
xususiyatlarimizni umumbashariy demokratik tamoyillar bilan oqilona 
uyg‘unlashtirishga qaratilgan mafkuradir. Bu mafkura o‘z mazmun-
mohiyatiga ko‘ra kommunistik mafkuraning barcha sarqitlaridan, har 
qanday ko‘rinishlarida butkul xalos bo‘lishi lozim. Mafkuraning kuchi 
qanday g‘oyani kim, qay usulda ommaning ongiga yetkazib bera 
olishida namoyon bo‘ladi.  Milliy mafkura xalqning orzu-umidlari, 
istaklari, urf-odatlari, qadriyatlariga mos tushsa-da, lekin uni ommaga 
yetkazishda noshudlik, sustkashlik qilinsa, mafkura xalq ongiga, 
yuragiga yetib bormasa, u qog‘ozda qolib ketaveradi.  Hozirgi kunda 

ba’zi mafkurachilarimiz, ma’naviyat-ma’rifat sohasida ishlovchi 
arboblarimiz eskicha shakl va usullardan foydalanishga chaqirmoqdalar. 
Albatta, biz o‘sha sho‘rolar tuzumidagi ba’zi bir shakl-usullardan 
foydalanishimiz mumkin. Birinchi navbatda, masalan, o‘sha davrdagi 
mafkurachilarning haqiqiy faolligi, dadilligi, ko‘proq ommaning ichiga 
kirib borishi, o‘z g‘oyasini o‘tkazishdagi qat’iyatidan o‘rnak olishimiz 
mumkin. Lekin bizning hozirgi xodimlarimizda, elga ziyo tarqatish 
asosiy vazifasi bo‘lmish ziyolilarimizda shu dadillik va jasorat, faollik 
yetishmaydi. Ayrim rahbarlarimiz esa pana-panada, birovning orqasiga 
o‘tib ishlashga o‘rganib qolishyapti. Shu o‘rinda tabiiy savol tug‘ilishi 
mumkin: Xalqimizning urf-odatlariga, milliy xususiyatlariga, xohish-
irodasiga zid bo‘lgan kommunistik mafkuraning asoratlari ba’zi 
kishilarimizning ongida saqlanib qolganligining sababi nimada? Asosiy 
sabab – sho‘rolar mafkurasi ham siyosiy, ham davlat hokimiyatini 
qo‘lida ushlab turgan kommunistik partiyaning zo‘rlash apparatiga 
asoslanganligidadir. Bu mafkura xalqning tub manfaatlaridan uzoq 
bo‘lganligi uchun uning qalbiga kira olmadi, biroq atroflicha, uzluksiz, 
izchil qat’iyat bilan olib borilgan mafkuraviy kurash aql-idroklarni 
zaharladi va ularda muayyan o‘zgarishlar yasadi. Qolaversa, hozirgi 
mafkurachilarimizda milliy mafkuramizning mazmun-mohiyati, uning 
teran milliy manbalari haqida to‘la tushuncha yo‘q. Bir haqiqatni 
unutmaslik kerak: har qanday mafkura milliy ahamiyatga ega bo‘lgan 
vaqtdagina u nafaqat odamlarning ongiga, balki yuragiga ham yetib 
boradi. Chunki tarixning o‘zi ko‘rsatadi: davlatning zo‘rlik apparatiga 
asoslanib, bir necha avlod ongiga majburan kiritilgan sho‘rolar 
mafkurasi bir silkinishda chok-chokidan so‘kilib ketdi. 

Bizning o‘z milliy tizimiga ega bo‘lgan milliy mafkuramiz sho‘rolar 
mafkurasidan farq qilib, har qanday silkinishlardan so‘ng millatidan 
qat’i nazar O‘zbekistonning barcha fuqarolarini jipslashtirishga xizmat 
qilishi kerak. Mustaqillik bizga bu imkoniyatni yaratib berdi. Har 
qanday rivojlanayotgan jamiyat, davlat baribir muayyan ko‘rinishdagi 
o‘z mafkurasiga, millatni birlashtiruvchi va olg‘a undovchi g‘oyalar 
zaminiga ega bo‘ladi. Busiz har qanday davlat va jamiyat ertami-kechmi 
inqirozga duch keladi. Binobarin, davlatning milliy mafkurasi asosida 
siyosiy partiyalar va tashkilotlar o‘z mafkuraviy ishlarini amalga 
oshiradilar. Siyosiy partiyalar soni qancha bo‘lishidan qat’i nazar 
ularning asosiy vazifasi umumiylik, umumdavlat mafkurasini hayotga u 
yoki bu shaklda tatbiq etishdan iboratdir. Ular shu maqsadda turli usul 
va yo‘llardan foydalanishlari mumkin. Ammo mohiyat bittaligicha 



55 
 

qolishi kerak. Shuning uchun ham xorijiy mamlakatlarda mamlakat 
tepasiga qaysi partiya kelishidan qat’i nazar davlatning asosiy ichki va 
tashqi siyosatining mohiyati sezilarli o‘zgarmaydi. Shu o‘rinda Amerika 
Qo‘shma Shtatlarida “Amerikacha yashash tarzi”dan faxrlanish, uni 
butun dunyoga oliy ideal sifatida yoyish har bir amerikalikning hayoti 
mazmuniga aylanganligini eslab o‘tish joizdir. AQSHda hokimiyat 
tepasiga respublikachilar yoki demokratlar partiyasi keladimi, bundan 
qat’i nazar “Amerikacha yashash tarzi”ning afzalliklarini saqlab qolish 
hamisha bosh maqsadligicha qolaveradi. Milliy mustaqillik mafkurasini 
shakllantirish, boyitish va uning hayotimizda ustuvor bo‘lishiga 
erishishda mamlakatimiz ilmiy jamoatchiligi alohida kuch-g‘ayrat 
ko‘rsatishlari lozim. Shuningdek, bu jabhada respublika “Ma’naviyat va 
ma’rifat” jamoatchilik markazi, “Kamolot”, “Mahalla”, “Nuroniy”, 
“Oltin meros” jamg‘armalari, Xotin-qizlar qo‘mitalari singari jamoat 
tashkilotlari faol kamarbasta bo‘lishlari zarur. Shuni aytish kerakki, 
milliy mafkura bo‘lmagan yoki bo‘sh qolgan joyda bu bo‘shliqni, 
xohlaymizmi yo‘qmi, jamiyatning sog‘lom taraqqiyoti uchun zararli 
bo‘lgan oqimlar egallab oladilar. Bir qarashda hatto beozor bo‘lib 
ko‘rinadigan, turmushimiz uchun yot oqimlar va maslaklar 
taraqqiyotimiz yo‘liga g‘ov bo‘lishi, yoshlarni dunyoviy ilm olishdan, 
ilg‘or millatlar safida bo‘lishga intilishidan chalg‘itishi mumkinligini 
hayot ko‘rsatib turibdi. XI sessiyadagi so‘zida Islom  Karimov xuddi ana 
shu muammoga hamjamiyatning e’tiborini qaratdi. Ayrim 
viloyatlarimizda yuz bergan ko‘ngilsiz voqealar buning dalilidir. Shu 
sababli bugungi kunda olib boriladigan ma’naviy-ma’rifiy, mafkuraviy 
ishlarni yanada takomillashtirish hamda uni shaklan va mazmunan 
yangilash zarurligi har qachongidan ko‘ra dolzarbroq ahamiyat kasb 
etmoqda.  Shuni qayd etish lozimki, bizning bu fikrlarimiz ba’zilar 
uchun biroz keskin, hatto bo‘rttirilganday bo‘lib tuyulishi mumkin. 
Modomiki, ota-bobolarimiz orzu qilgan, kimlar yetib, kimlar 
yetolmagan mustaqillikni qadrlash, yoshlarning qalbida o‘z Vatani 
mustaqilligiga fidoyilik his-tuyg‘ularini tarbiyalash, Vatan va avlodlar 
taqdiri haqida gap borar ekan, ko‘tarilgan masalaga boshqacha 
yondashish mumkin emas, deb o‘ylaymiz. 

      O‘zbekistonning  birinchi  Prezidenti  Islom  Karimovning 
deyarli har bir nutqida buyuk ajdodlarimizga mos avlod bo‘lishga, Vatan 
istiqboli uchun kurashchi yoki jonkuyar bo‘lishga da’vat so‘zlarining 
kuyunchaklik bilan yangrayotganligi bejiz emasligini dil-dilimizdan 
tushunadigan vaqt keldi. “Mustaqillikni mustahkamlash uchun men 

nima qildim?” degan savol kundalik hayotimizning bosh talabiga 
aylanishi kerak. Eng asosiysi, biz faqat bugunning tashvishi  bilan emas, 
balki Vatanning qudratini oshirish, uni obod va farovonlikka erishtirish 
istagi bilan yashashni hayotimizning maqsadi va mazmuniga aylantira 
borishimiz zarur. 

Zotan, bu bizning milliy xususiyatlarimizdan kelib chiqadi. Xalqimiz 
bolalarining baxti, kelajagi uchun barcha zarur shart-sharoitlarni yaratish 
tashvishi bilan yashaydi. Ularni yaxshi kiyintirishga, yedirib-ichirishga, 
uyli-joyli qilishga, ilmli, hunarli qilishga intiladi. Xalqimizning ana shu 
fazilati mustaqilligimizni mustahkamlash sohasidagi sa’y-harakatlarimiz 
mazmuniga mazmun qo‘shadi, kuch-quvvat bag‘ishlaydi. Shuning 
uchun ham hozirgi kunda osoyishtaligimiz, taraqqiyotimizga xalaqit 
berayotgan turli ko‘rinishdagi aqidaparastlarning yoshlarimizning 
murg‘ak ongiga ta’sir ko‘rsatishga qaratilgan harakatlariga chek qo‘yish 
vaqti keldi. Necha o‘n yillar davomida ota-bobolarimiz orzu qilib kelgan 
mustaqillikka erishgan ekanmiz, tarix bizga shunday imkoniyat yaratgan 
ekan, bu muqaddas ozodligimizga qarshi chiqayotgan har qanday ochiq 
va yashirin tajovuz va tahdidlardan ogoh bo‘lishimiz lozim.  

 
 
 
 
 
 
 
 
 
 
 
 
 
 
 
 
 
 
 
 
 



57 
 

 
Foydalanilgan  adabiyotlar 

 
1. Karimov I.A. Istiqlol va ma’naviyat. – T.: O‘zbekiston, 1994. 
2. Karimov I.A. Ozod va obod Vatan, erkin va farovon hayot – 

pirovard maqsadimiz. – T.: O‘zbekiston, 2000. 
3. Jalolov A. Mustaqillik mas’uliyati. – T.: O‘zbekiston, 1996. 
4. Zunnun Sh. Donishmandlar odob-axloq to‘g‘risida. – T.: 

O‘qituvchi, 1996. 
5. Ibrohimov A. Poklik – milliy tiklanish kurtagi.Toshkent: 

Tafakkur, 1996.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



58 
 

 
MUNDARIJA 

 
      Kirish. ...........................................................................................................  3 
      Tinch-osuda, baxtli hayotimizga xavf solayotgan global 
tahdid................................................................................................................ 
Terrorizm, uning  turlari va shakllari............................................................... 
Fundamentalizm............................................................................................... 
Dinning inson kamolotida tutgan o‘rni............................................................ 
Islom oqimlari va mazhablari........................................................................... 
“Xalifalik” haqida tushuncha............................................................................ 
Jihod atamasi.................................................................................................... 
      Hizbut-tahrir diniy-siyosiy partiyasi........................................................... 
Islom dini niqobi ostidagi zo‘ravonliklar......................................................... 
Vatanparvarlik, insonparvarlik va o‘z millatiga  sadoqat –   ma’naviyati 
mezonlari.......................................................................................................... 
Ma’naviy barkamol shaxs tarbiyasi – jamiyat ma’naviyatining asosi……….. 
Iymon, diyonat, adolat, mehr-shafqat, e’tiqod, poklik, halollik va vafodorlik – 
shaxsning ma’naviy fazilatlari……………………………................................ 
     Ma’naviyatning siyosat,  huquq va  hokimiyatdagi o‘rni…………………. 
     Ma’naviyatda milliylik va umuminsoniylik………………………………. 
     Milliy istiqlol g‘oyasi – ma’naviyatga eltuvchi kuch.................................... 
     Milliy istiqlol g‘oyasining asosiy tamoyillari va  negizlari………………. 
     Milliy istiqlol g‘oyasining turli xil fikr, g‘oyalarga munosabati, ijtimoiy-
ma’naviy hayotda aks etishi............................................................................... 
     Ogoh bo‘laylik.............................................................................................. 
     Foydalanilgan  adabiyotlar...................................................................... 

 
3 
7 
13 
14 
15 
16 
17 
18 
21 
 
22 
25 
 
30 
34 
35 
39 
42 
 
43 
49 
57 

 
 
 
 
 
 
 
 
 
 
 
 
 
 
 



59 
 

 
QAYDLAR UCHUN 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



60 
 

 
 
 
 
 
 
 

TINCHLIK – OLIY NE’MAT 
Uslubiy qo‘llanma 

 
 

Avezov N. 
 
 
 
 
 
 
 
 
 
 
 
 

Muharrir  Sidikova K.A. 
 

Musahhih: Miryusupova Z.M. 
 
 

 
 


	ISLOM  KARIMOV  NOMIDAGI TOSHKENT
	Toshkent – 2017
	UDK  378:37
	BBK 74.58
	Islom Karimov nomidagi Toshkent davlat texnika universiteti ilmiy-uslubiy kengash qaroriga muvofiq chop etildi
	Taqrizchilar:  Akramova  F. - TDPU dotsenti,   p.f.n.
	KIRISH
	Vatanparvarlik, insonparvarlik
	Ma’naviy barkamol shaxs tarbiyasi – jamiyat
	ma’naviyatining asosi
	Ma’naviyatning siyosat,  huquq va  hokimiyatdagi o‘rni
	Ma’naviyatda milliylik va umuminsoniylik

	Milliy istiqlol g‘oyasi – maʼnaviyaga eltuvchi kuch
	Milliy istiqlol g‘oyasining asosiy tamoyillari
	Ogoh bo‘laylik
	Foydalanilgan  adabiyotlar
	MUNDARIJA
	     Ma’naviyatning siyosat,  huquq va  hokimiyatdagi o‘rni………………….
	     Ma’naviyatda milliylik va umuminsoniylik……………………………….

